
Урысейм и Президен-
тым и унафэкIэ КъБР-м 
къыщызэрагъэпэщащ 
эко номикэмрэ цIыхубэ 
гъа щIэмрэ санкцэхэр зэ-
ран къахуэмыхъун папщIэ 
унэтIыныгъиплIкIэ лэжьэ-
ну оперативнэ штабхэр. 

«ШТАБХЭР жэщи махуи 
зэпыу ямыIэу лэжьэн 
 хуейщ, - щыжиIащ респуб-
ликэм и Премьер-министр 
Мусуков Алий КъБР-м и 
Правительствэм гъатхэпэм 
и 18-м щекIуэкIа зэхуэсым. 
- ИкIэщIыпIэкIэ зэфIэхып-
хъэ Iуэхухэр къэрал къу-
лыкъущIапIэхэм я къуда-
мэхэм ирахьэлIэ хъунущ. 
Ап хуэ дэщ КIуэкIуэ Казбек и 
нэIэ щIэт зэзыгъэуIу шта-
быр». 

Хьэрычэт Iуэху зезыхуэ 
IуэхущIапIэ нэхъ цIыкIухэм, 
инвестицэмрэ экспортым-
рэ; мэкъумэш комплексым, 
промышленностым, псэу-
пIэ-коммунальнэ хозяйст-
вэм, транспортым, гъуэгу 

КъБР-м и Iэтащхьэм 
рес публикэм и къалащхьэ 
Налшык щригъэкIуэкIащ 
щIыналъэ Правительст-
вэм хэтхэм я зэIущIэ. Абы 
щы тепсэлъыхьащ УФ-м и 
Президент Путин Влади-
мир къыдигъэкIа «Урысей 
Федерацэм социально-
экономикэ зэпIэ зэры ты-
ны гъэ щыщыIэнымрэ абы 
щыпсэу цIыхухэр хъумэ-
нымрэ ятеухуауэ» указым 
къыщыгъэлъэгъуахэр ди 
щIыпIэм гъэзэщIа зэ ры-
щыхъунум. 

- УРЫСЕЙ Федерацэм и 
Президент Путин Влади-
мир къэралым хыхьэ щIы-
налъэхэм я Iэтащхьэхэр 
хэту иджыблагъэ иригъэ-
кIуэкIа зэхуэсым къыщи-
гъэнэIуащ ди хэкум и 
цIыхухэм, щIыналъэхэм, 
эко номикэм, хьэрычэтыщIэ 
IэнатIэм, нэгъуэщI Iуэху-
щIапIэхэми зэрадэIэпы-
къуным ехьэлIа Iуэхугъуэ 
куэд. Апхуэдэу а унафэр 
хуэгъэзащ лэжьапщIэ нэхъ 
мащIэ дыдэм, цIыхур псэун 
папщIэ зыхуеину ахъшэм, 
бюджет лэжьакIуэхэм я 
ула хуэм, социальнэ и лъэ-
ныкъуэкIэ ятхэм хэгъэ-
хъуэным. КъинэмыщIауэ, 
дэIэпыкъуныгъэ ягъуэты-
нущ бын зиIэ унагъуэхэм, 
лэжьыгъэ IэнатIэр зыфIэ-
кIуэдахэм, - жиIащ КIуэкIуэ 
Казбек, зэIущIэр къыщызэ-
Iуихым. - Хамэ щIыпIэхэм 
экономикэрэ сатурэ я лъэ-
ныкъуэкIэ къыпагъэтIылъа 
гугъуехьхэм я зэранкIэ ди 
къэралыр мы зэманым 
зэрыт щытыкIэр къэплъы-
тэмэ, унафэщIым игъэбел-
джыла къалэн псори къы-
зыхуэтыншэу дгъэзэ щIэ-
ныр япэу зэфIэтхын хуей ди 
пщэрылъ нэхъыщхьэхэм 
ящыщщ. Мыбдеж мыхьэ-
нэшхуэ иIэщ къэралым хы-
хьэ щIыналъэхэм я хуиты-
ныгъэхэм а унафэмкIэ зэ-
рыхигъэхъуами. Апхуэдэ 
дзыхь лъагэм къыдбгъэ-
дэкI жэрдэмхэмкIи Iуэху 
 зехьэкIэхэмкIи тхэлъыпхъэ 
жэуаплыныгъэм зэрыхи-
гъа хъуэм гу лъывэзгъэтэ-
нут. 

Республикэм мы зэма-
ным ирихьэлIэу щыщыщIэ 
социально-экономикэ щы-
тыкIэр къагъэнаIуэу зэIу-
щIэм къыщыпсэлъащ 
 КъБР-м и Правительствэм 
хэтхэм ящыщ куэд. ЩIына-
лъэм лэжьыгъэмрэ социа-
льнэ дэIэпыкъуныгъэмкIэ и 
министр Асанов Алим нэ-
хъыбэу зи гугъу ищIар 
цIыхух эм социальнэ и лъэ-

КIуэкIуэ Казбек Бахъсэн къалэм 
щригъэкIуэкIащ Къэбэрдей-Балъкъэ-
рым Терроризмэм пэ щIэтынымкIэ и 
комиссэм хэтхэм я зэIущIэ. Абы 
щытепсэлъыхьащ ди  хэгъэгум щIэп-
хъаджагъэ къыщымыгъэхъуным теу-
хуауэ щIыпIэ самоуправленэхэмрэ 
 куейхэм терроризмэм пэщIэтынымкIэ 
щылажьэ гупхэмрэ ирагъэкIуэкI 
лэжьыгъэм. 

ЗЭIУЩIЭМ хэтащ КъБР-м и Парла-
ментым и УнафэщI Егоровэ Татьянэ, 
 КъБР-м и Правительствэм и УнафэщI 
Мусуков Алий. УФ-м и Президентым и 
полномочнэ лIыкIуэу Кавказ Ищхьэрэ 
федеральнэ щIыналъэм щыIэм и аппа-
ратым и инс пектор нэхъыщхьэу КъБР-м 
щыIэ Ва силь ченкэ Дмитрий, щIыпIэ ад-
министрацэхэм, хабзэхъумэ IуэхущIапIэ-
хэм я унафэщIхэр. 

Терроризмэм пэщIэтынымкIэ екIуэкI 
лэжьыгъэм теухуауэ жылагъуэ-полити-
кэ, социально-экономикэ кIэлъып лъы-
ныгъэхэм кърикIуамрэ а Iуэхур нэхъри 
егъэфIэкIуэным и хэкIыпIэхэмрэ къы-
хэщу къэпсэлъащ Къэбэрдей-Балъкъэр 
Республикэм и министр Къуэшрокъуэ 
Залым. Тезыр тралъхьауэ лъэхъуэщым 
исхэм яхэтщ террорист Iуэхум хэтахэри. 
КIуэкIуэ Казбек жиIащ апхуэдэхэм лэ-
жьыгъэ пыухыкIа ядегъэкIуэкIын зэ-
рыхуейр. «Куэд тщIащ дэ терроризм 
къэ мыгъэхъуным епхауэ. Ар зи къалэн-
хэм хэкIыпIэхэр яубзыхуащ, зыдэлэ-
жьапхъэхэмрэ ядегъэкIуэкIын хуей 
Iуэхумрэ дыщыгъуазэщ, цIыхухэм щхьэ-
хуэу дадолажьэ», - жиIащ республикэм 
и Iэтащхьэм.

Акъыл зэпIэзэрыт зимыIэхэр щIэпхъа-
джагъэ Iуэхухэм, дунейпсо террорист 
 зэгухьэныгъэхэм хамышэн папщIэ ира-
гъэкIуэкI зэпсэлъэныгъэхэм, Иракым, 

Сирием щекIуэкIа зэпэщIэувэныгъэхэм 
къыхашыжа ныбжьыщIэхэм зэрадэ ла-
жьэм я гугъу ящIащ Къуэшрокъуэ За-
лым, Аруан, Шэрэдж, Iуащхьэмахуэ 
 куей администрацэхэм я Iэтащхьэхэу 
Ажий Валерэ, Кульбаев Алан, Соттаев 
Къурмэн сымэ. 

Налшык къалэ администрацэм и 
унафэщI Ахъуэхъу Таймураз, Бахъсэн 
къалэ округым и Iэтащхьэ Мамхэгъ Хьэ-
чим, Шэджэм муниципальнэ щIына-
лъэм и Iэтащхьэ Борсэ Юрэ сымэ тепсэ-
лъыхьащ Терроризмэм пэщIэтынымкIэ 
щIыналъэ комиссэхэм къыщIагъэща 
ныкъусаныгъэхэм. 

КIуэкIуэ Казбек жиIащ а лэжьыгъэр 
дяпэкIи нэхъ жыджэру егъэкIуэкIын 
зэрыхуейр, комиссэхэр хабзэхъумэ къу-
лыкъущIапIэхэм быдэу япыщIауэ зэры-
щытыпхъэр. 

ЗэIущIэм щыжаIа псори зэхалъхьэжри, 
зэрылэжьэну мардэр яубзыхуащ. Рес-
публикэ унафэщIым жиIащ иджыпсту 
цIыхухэм я шынагъуэншагъэр къулыкъу-
щIапIэ псоми япэ ирагъэщу щытын, 
«Урысей зэкъуэт» политикэ партым тер-
роризмэм зэрыпэщIэтыну Iэмалхэм теу-
хуауэ зэхилъхьа дэфтэрым тету лэжьэн 
зэрыхуейр. «Абы теухуауэ жылагъуэ 
 зэгухьэныгъэхэм къыхалъхьэ Iэмалхэри 
къэдгъэсэбэпыну дыхьэзырщ икIи ядэ-
тIыгъынущ, Урысей Федерацэм и Пре-
зидентым апхуэдэ хуитыныгъэхэр къы-
дитащ. Украинэм щыщ националист-
хэмрэ террористхэмрэ адрейхэр дэ-
Iуэгъу къащIурэ я къуэшхэр яукIыжыну 
зэ раутIыпщыр дерсышхуэ къызы-
хэпхынщ», - къыхигъэщащ КIуэкIуэм. 

ЗэIущIэм и кIэухым Iэтащхьэр къы-
зэхуэсахэм ехъуэхъуащ Кърымыр Уры-
сейм къызэрыхыхьэжрэ илъэси 8 зэ-
рырикъум теухуауэ. 

КЪЭБАРТ Мирэ. 

КъБР-м и Парламентым Егъэджэныгъэм-
кIэ, щIэныгъэмрэ щIалэгъуалэм я Iуэху-
хэмкIэ и комитетымрэ КъБР-м и Жыла-
гъуэ палатэм егъэджэныгъэмкIэ, щIэны-
гъэмкIэ, щIалэгъуалэм я Iуэхухэмрэ во-
лонтёр лэжьыгъэм зегъэужьынымкIэ и 
комиссэмрэ иджыблагъэ Къэбэрдей- 
Балъкъэр къэрал университетым щра-
гъэкIуэкIа зэIущIэм щытепсэлъыхьащ 
рес публикэм егъэджакIуэхэр зэрыща-
гъэхьэзыр щIыкIэм. 

КъБР-м и Парламентым и комитетым 
 хэтхэм, республикэм и Жылагъуэ палатэмрэ 
 ЕгъэджэныгъэмкIэ, щIэныгъэмрэ щIа лэ-
гъуа лэм я IуэхухэмкIэ и минис терствэмрэ я 
лIы кIуэхэм КъБКъУ-м и Педагогикэ кол ле-
джымрэ ПедагогикэмкIэ, психологиемрэ 
фи зическэ щэнхабзэ-спорт щIэныгъэ еты-
нымкIэ институтымрэ я лэжьыгъэм зыща-
гъэгъуэза нэужь, еджапIэ нэхъыщхьэм хэт 
«Точка кипения» коворкин-центрым псори 
щызэхуэсыжащ.

КъБР-м и Парламентым Егъэджэныгъэм-
кIэ, щIэныгъэмрэ щIалэгъуалэм я Iуэхухэм-
кIэ и комитетым и унафэщI Емуз Нинэ зэIу-
щIэр къыщызэIуихым жиIащ курыт еджа-
пIэхэм я Iуэху зыIутыр зрагъэщIэн мурадкIэ 
республикэм и хабзэубзыху IуэхущIапIэм и 
лIыкIуэхэр щIэх-щIэхыурэ районхэмрэ къуа-
жэхэмрэ зэрыкIуэр икIи егъэджакIуэхэр нэ-
хъыбэ щIыным, я щIэныгъэм хэгъэхъуэн 
зэрыхуейм теухуауэ мыхьэнэшхуэ зиIэ Iуэху-
гъэхэр къызэраIэтыр. «Сыт хуэдэ IэщIагъэ-
хэра  нэхъ дызыхуеинур?» - жаIэу щы щIэ уп-
щIэкIэ, апхуэдэхэм сыт щыгъуи егъэджа-
кIуэмрэ медицинэм и лэжьакIуэмрэ зэ-
ращыщынум сэ шэч къызэрытезмыхьэр 
яжызоIэ, - къыхигъэщащ Емузым.

ЗэIущIэм къыщыпсэлъащ КъБР-м и Пар-
ламентым и УнафэщIым и къуэдзэ Къардэн 
Мурат. Абы жиIащ 2022 гъэр къызэрихьэрэ 
депутатхэр Къэбэрдей-Балъкъэр къэрал 
университетым и лIыкIуэхэм иджы ещанэу 
зэраIущIэр икIи мыхьэнэ зиIэ Iуэхугъуэхэм-
кIэ ахэр зэрызэчэнджэщыр «Нобэрей зэIу-
щIэми къыщытIэта Iуэхур щхьэпэщ, сыту 
жыпIэмэ егъэджакIуэм зэманым къигъэув 
мардэщIэхэм зыдиужьын хуейщ. ЦIыхум и 
щIэныгъэм лъабжьэ щигъуэтыр курыт школ-
ращи, хэкIыпIэхэм зэгъусэу делэжьын 
 хуейуэ къызолъытэ», - жиIащ Къардэным.

КъБР-м ЕгъэджэныгъэмкIэ, щIэныгъэмрэ 
щIалэгъуалэ IуэхухэмкIэ и министр Езауэ 
Анзор тепсэлъыхьащ егъэджэныгъэ Iэмал-
хэм зэрызрагъэужьым, гугъуехьхэм, егъэ-
джакIуэхэр зэрагъэхьэзырымрэ абыхэм я Iэ-
загъэм хагъэхъуэну яIэ Iэмалхэмрэ. 

Министрым зэрыжиIамкIэ, 2021 - 2022 гъэ 
еджэгъуэм егъэджэныгъэ IуэхущIапIэхэм 
цIыху 18391-рэ щолажьэ. Абыххэм ящыщу 
мини 7-рэ 300-р егъэджакIуэщ. Зи ныбжьыр 
илъэс 35-м нэс егъэджакIуэхэр 1152-рэ 
мэхъу (процент 16), илъэс 60-м щхьэдэхахэр 
- 1328-рэ (процент 18).

ЕгъэджакIуэ цIыхубзхэм я бжыгъэр - 6547-
рэ, цIыхухъухэр 753-рэ мэхъу. ЩIэныгъэ нэ-
хъыщхьэ зиIэхэр къэбгъэлъагъуэмэ, ап хуэ-
дэхэр 6057-рэ (процент 83-рэ) мэхъу, ику ит 
щIэныгъэ зиIэхэр - 1243-рэ (процент 17). 
Квалификацэ нэхъыщхьэ зиIэ егъэджакIуэу 
2495-рэ диIэщ, япэ категорие зиIэу - цIыху 
1277-рэ. Илъэсищ хъуауэ егъэджэныгъэ Iэ-
натIэ Iутхэр цIыху 493-рэ мэхъу (проценти 7), 
илъэс 20 хъуауэ лажьэхэр - 4493-рэ (процент 
62-рэ). 

«Илъэсищ лэжьахэм я бжыгъэр щIэдгъэ-
наIуэм мыхьэнэшхуэ иIэщ, сыту жыпIэмэ а 
пIалъэращ егъэджакIуэм дежкIэ нэхъ 
гугъур,  адэкIэ а IэнатIэм Iутынрэ IукIыжынрэ 
къыщыгурыIуэр», - къыхигъэщащ Езауэм.

2021 гъэм школ кIуэгъуэ ныбжьым нэмы-
сахэм я егъэджэныгъэ программэр ягъэзэ-
щIащ цIыху мини 4-рэ 342-м.

Республикэм егъэджакIуэхэр КъБКъУ-м 
ПедагогикэмкIэ, психологиемрэ физическэ 
щэнхабзэ-спорт щIэныгъэ етынымкIэ и ин-
ститутымрэ Педагогикэ лэжьакIуэхэм я Iэза-
гъэм щыхагъахъуэ центрымрэ щагъэхьэзыр. 
Министрым къызэригъэлъэгъуамкIэ, 2021 
гъэм а IуэхущIапIэхэм цIыхуи 110-м зыхуа-
гъэзащ. 

Езауэм жиIащ республикэм и школ щхьэ-
хуэхэр егъэджакIуэкIэ ирикъуу къызэра-
гъэпэщын папщIэ, «Къуажэ егъэджакIуэ» 

программэр къызэрагъэсэбэпыр. 2021 гъэм 
абыкIэ егъэджакIуи 7 IэнатIэ ягъэуващ (ин-
джылызыбзэмкIэ цIыхуи 4, математикэмкIэ 
ирагъэджэну цIыхуи 2, физикэмкIэ - 1). Ахэр 
къуажэ нэхъ пхыдзахэм щылэжьэну ягъэ-
кIуащ икIи программэм ипкъ иткIэ дэтхэнэ-
ми сом мелуан зырыз иратащ.

- 2021 - 2022 гъэ еджэгъуэм Къэбэр-
дей-Балъкъэрым и курыт еджапIэхэр къы-
зэрытпщытам кърикIуаращи, егъэджакIуэ 
65-м дыхущощIэ: инджылызыбзэмкIэ егъэ-
джакIуэу 13-м, урысыбзэмрэ урыс литера-
турэмкIэ - 8-м, физикэмрэ математикэмкIэ - 
блырыблым, географиемрэ информати-
кэмкIэ - плIырыплIым, - пищащ министрым. 
- Къыхэгъэщыпхъэщ, 2021 - 2024 гъэхэм 
 къриубыдэу республикэм курыт еджапIэу 18, 
псоми зэхэту цIыху мин 11-м щIигъу щIэхуэу, 
зэрыщаухуэнур. Ар щIыжысIэращи, а еджа-
пIэхэри егъэджакIуэкIэ дгъэнщIын хуей 
 хъунущ. Псалъэм папщIэ, 2030 гъэм ири-
хьэлIэу егъэджакIуэу иджыри 1700-рэ ды-
хуеину худогъэфащэ. 

Къэбэрдей-Балъкъэр къэрал университе-
тыр къыщызэрагъэпэща илъэсым къыщы-
щIэдзауэ абы зэрызиужьам теухуауэ къэп-
сэлъащ КъБКъУ-м егъэджэныгъэ лэжьы-
гъэмкIэ и проректор - япэ проректорым и 
 къалэнхэр зыгъэзащIэ Лесев Вадим. Абы 
жиIащ еджапIэ нэхъыщхьэм и институти 
5-мрэ зы колледжымрэ егъэджакIуэхэр зэ-
рыщагъэхьэзырыр. Апхуэдэу, 2022 гъэм 
КъБКъУ-м программэ зэхуэмыдэхэмкIэ 
егъэджакIуэу 2735-рэ къыщIигъэкIынущ. 
Къэп сэлъам дыщIигъуащ республикэм и 
егъэджэныгъэ IэнатIэм зэрызрагъэужьы-
нум теухуа программэ щхьэхуэ еджапIэм 
зэрызэхигъэувар икIи ар министерствэм 
зэригъэхьар.

КъБР-м и Жылагъуэ палатэм къыбгъэ-
дэкIыу зэIущIэм къыщыпсэлъа Байчекуевэ 
Нинэ къыхигъэщащ IуэхущIапIэм сыт щы-
гъуи егъэджэныгъэ Iуэхум гулъытэ хэха зэ-
рыхуищIыр. Абы жиIащ егъэджакIуэ зэ-
рахуримыкъум епха гугъуехьхэр 1980 - 1990 
гъэ хэми зэрыщыIар. 

- Ди республикэр илъэси 100 зэрырикъу-
нум и щIыхькIэ, КъБР-м и Жылагъуэ пала-
тэм мы зэманым лэжьыгъэшхуэ ирегъэ-
кIуэкI егъэджакIуэхэм я пщIэр къэIэтыжы-
ным теухуауэ. Къыхэзгъэщыну сыхуейт нобэ 
КъБКъУ-м и къудамэ щхьэхуэхэмрэ тхыдэ-
щэнхабзэ центрхэмрэ зыщытплъыхьа нэ-
ужь, нэрылъагъу зэрытщыхъуар егъэджа-
кIуэ Iэзэхэр гъэхьэзырыным еджапIэр лъэкI 
къимыгъанэу зэрегугъур, - жиIащ къэпсэ-
лъам. 

Байчекуевэм къыхигъэщащ егъэджакIуэ 
цIыхухъухэм я мыхьэнэр школым зэры-
щыиныр икIи абыхэм я бжыгъэр нэхъыбэ 
 хъужын папщIэ, нэхъ ипэкIэ а IэщIагъэр 
къы х эзыхахэм хуащIу щыта худэчыххэр къы-
дэхыжын хуейуэ къызэрилъытэр. «Псалъэм 
папщIэ, нэхъ пасэм егъэджакIуэ IэщIагъэм 
хуеджэну еджапIэ щIэтIысхьэ щIалэхэм я 
стипендиер нэхъ инт, программэ хэхахэр 
лажьэрт. КъБР-м и Парламентым Егъэджэ-
ныгъэмкIэ, щIэныгъэмрэ щIалэгъуалэм я 
IуэхухэмкIэ и комитетым нобэрей зэIущIэр 
къыщиIэтакIэ, мы Iуэхум гулъытэ хэха 
 игъуэтыну согугъэ», - жиIащ абы. 

Ар къытеувыIащ ныбжьыщIэхэр хэкупсэу 
школхэм зэрыщагъасэми. Абы къызэхуэса-
хэм ягу къигъэкIыжащ республикэм и егъэ-
джэныгъэ Iуэхум зегъэужьыным хэлъ хьэ-
ныгъэ хуэзыщIа урыс егъэджакIуэхэм я 
 фэеплъ Налшык щыгъэувыным, къалащ-
хьэм и зы утым егъэджакIуэм и цIэр фIэпщ 
зэрыхъунум теухуауэ проектхэр зэрыщыIэр, 
ауэ а Iуэхухэр зэкIэ зэрымыкIуатэр.

ЗэIущIэм къыщыпсэлъащ КъБР-м и Пар-
ламентым ЕгъэджэныгъэмкIэ, щIэныгъэм-
рэ щIалэгъуалэм я IуэхухэмкIэ и комитетым 
хэт, Аргудан къуажэм и курыт еджапIэ №1-м 
и унафэщI Хьэлышх Маритэ, Егъэджа кIуэ-
хэм я Iэзагъэм щыхагъахъуэ центрым и уна-
фэщIым и къалэнхэр зыгъэзащIэ Къэжэр 
Артур, Къэбэрдей-Балъкъэр гуманитар-тех-
никэ колледжым и унафэщI Абазэ Барэс-
бий. Ар щызэхуащIыжым, Емуз Нинэ жиIащ 
Iуэху еплъыкIэ гъэщIэгъуэн куэд зэIущIэм 
зэрыщызэхахар икIи абыхэм гъуэгу зэрыра-
тынум комитетыр зэрегупсысынур.

БАГЪЭТЫР Луизэ.

Къэбэрдей-Балъкъэр Республикэм и 
депутатхэм ящIэн папщIэ

2022 гъэм гъатхэпэм и 24-м Къэбэрдей-Балъкъэр Рес-
публикэм и Парламентым и зи чэзу зэIущIэ зэхэтынущ.

ЩыщIидзэнур сыхьэти 10-рщ.
КъБР-м и Парламентым и пресс-IуэхущIапIэ.

ЩIэпхъаджагъэ къэмыгъэхъуным йолэжь

ЩIыналъэм и экономикэ
зэпIэзэрытыныгъэр

ныкъуэкIэ яIэрыхьэ мылъ-
ку ращ. Къапщтэмэ, мы 
илъэсыр зэрыщIидзэрэ ап-
хуэдэ дэIэ пыкъуныгъэ зэ-
мы лIэужьыгъуэхэр ягъуэ-
тащ цIыху 246938-м. Абы-
хэм трагъэ кIуэдащ сом ме-
ларди 3,8-рэ. Министер-
ствэр иджыпсту йолэжь хэ-
хъуэ мащIэ фIэкIа зимыIэу 
илъэс 16-м нэмыса бын 
зыпI унагъуэ хэм зэра дэIэ-
пыкъуфыну щIы кIэхэм. 

КъБР-м ухуэныгъэмрэ 
псэупIэ-коммунальнэ хо-
зяйствэмкIэ и министр 
 Бэрбэч Алим къыхигъэ-
щащ лэжьапIэ IуэхукIэ къы-
зэрымыкIуэ щытыкIэ щIы-
налъэр зэримыувэр. Ап-
хуэдэ дыдэу лэжьыгъэр 
къы щыувыIэнукъым ухуэ-
ныгъэми, КъБР-м транс-
портымрэ гъуэгу хозяйст-
вэмкIэ и министр Ды щэкI 
Аслъэн зэрыжиIамкIэ, 
цIыху хэм а IэнатIэм Iуэху-
тхьэбзэ щахуэщIэныр тэрэ-
зу йокIуэкI, зэпыуи иIэну-
къым. 

Зи пашэ IэнатIэм щы-
тыкIэр зэрыщызэ пIэзэры-
тым тепсэлъыхьащ КъБР-м 
егъэджэныгъэмкIэ, щIэ-
ныгъэмрэ щIалэгъуалэм я 
IуэхухэмкIэ и министр Еза-
уэ Анзор. Абы зэхуэсым 
щIэсхэр щыгъуазэ зыхуи-
щIам тепщIыхьмэ, и нэIэм 

щIэт къудамэми лэжьы-
гъэр щызэпыунукъым. 
Къы зыхуэтыншэу йокIуэкI 
школакIуэхэр шхын пщтыр-
кIэ къызэгъэпэщыным и 
Iуэхури. Мы зэманым ап-
хуэдэ гулъытэ ягъуэт 1 - 
4-нэ классхэм щеджэ са-
бий мин 52-м щIигъум. 
 Республикэм и Iэтащхьэм 
 министрым пщэрылъ хуи-
щIащ школакIуэхэр гъэш-
хэным епха Iуэхугъуэ псо-
ми, ерыскъым и фIагъри 
хэту, набдзэгубдзаплъэу 
кIэ лъыплъыну. 

ЗэIущIэм щытепсэ лъы-
хьащ ди щIыналъэм и 
 бэ зэрхэм, сату щIыпIэ-            
хэм щы щыIэ щытыкIэм. 
 КъБР-м промышленнос-
тым кIэ, энергетикэмрэ са-
тумкIэ и министр Iэхъуэбэч 
Щамил жиIащ ерыскъы-
хэмрэ нэгъуэщI хьэп шып-
хэмрэ я уасэм махуэ къэс 
зэрыкIэлъыплъыр. Абы 
къы зэрымыкIуэу хэзыгъа-
хъуэхэм Iуэху иращIылIэ, 
ФАС-ми МВД-ми я IэщIа-
гъэлIхэр я гъусэу. Респуб-
ликэм и промышленнэ Iэ-
натIэхэр къэмыувыIэу мэ-
ла жьэ, къекIуэкI хабзэм те-
ту.

Республикэм и медицинэ 
IэнатIэм зэман къызэры-
мы кIуэм иIэ щытыкIэм 
зэпкърыхауэ тепсэлъыхьащ 

КъБР-м узыншагъэр хъу-
мэнымкIэ и министр Къа-
лэбатэ Рустам. 

- Сымаджэщхэр, полик-
линикэхэр, нэгъуэщI меди-
цинэ IуэхущIапIэхэр тэмэму 
мэлажьэ, цIыхухэм хуащIэ 
хабзэ Iуэхутхьэбзэхэр зэ-
фIахыу, - жиIащ минист-
рым. - Хущхъуэхэм уатепсэ-
лъыхьмэ, ахэр къыщIэзы-
гъэкIхэр иджыри къыддо-
лажьэ. АбыкIэ худэкIых 
зэ мылIэужьыгъуэхэр зиIэу 
щытахэр щIэгузэвэн щы-
тыкIэ ихуэнукъым, сыту 
жыпIэмэ илъэсым къри-
убыдэу ди цIыхухэр зы-
хуеину хуэдгъэфащэхэр 
псори гъэм и пэщIэдзэм 
къэтщэхуакIэщ. Аптекэхэм 
я лэжьыгъэри тэмэму зэ-
теухуащ, абыи гулъытэ 
 егъуэт, ди кIэлъыплъыны-
гъэми щIэтщ. Хущхъуэхэм 
гъуэтыгъуей хъуа яхэтщ, ар 
къэзышар цIыхухэр зэры-
гъэгужьейуэ куэдыIуэ зэуэ 
зэращэхуаращ. А Iуэхуми 
ди нэIэ тедгъэтщ. 

ХьэрычэтыщIэ Iуэхум 
адэ кIи зегъэукъуэдииным-
рэ ар щIыналъэ зэпIэзэ-
рытыныгъэм хуэгъэлэжьэ-
нымрэ ятеухуауэ зэIущIэм 
къыщыпсэлъащ КъБР-м 
экономикэ зыужьыныгъэм-
кIэ и министр Рахаев 
 Борис. Урысей Банкымрэ 

УФ-м и Правительствэмрэ 
зэгъусэу яубзыхуа програм-
мэм ипкъ иткIэ, кредит зы-
телъхэм абы пэкIуэр тыныр 
пIалъэкIэ хуагъэIэпхъуэ-
фы нущ. Апхуэдэ Iэмал зра-
тахэм хохьэ промышлен-
ностым, сатум, мэкъумэш 
хозяйствэм епха хьэрычэ-
тыщIэ Iуэху зезыхьэхэр. 
 КъинэмыщIауэ, экономи-
кэм и унэтIыныгъэ зэмы-
лIэужьыгъуэхэм хуаутIып-
щынущ сом мелард 800 
хуэдиз, хьэрычэтыщIэ Iуэ-
хум абыхэм зыщрагъэу-
жьыну. 

КъБР-м мэкъумэш хо-
зяйствэмкIэ и министр 
 Сыжажэ Хьэсэн зэхуэсым 
хэтхэм зэражриIамкIэ, 
 УФ-м Мэкъумэш хозяйст-
вэмкIэ и министерствэмрэ 
КъБР-м и Правитель ст-
вэмрэ зэгурыIуэныгъэу 9 
зэраухылIащ, сом меларди 
2,3-м хуэзэ лэжьыгъэм 
 тещIыхьауэ. А мылъкур 
 хуаутIыпщынущ хадэхэ-
кIымрэ Iэщ гъэхъунымрэ, 
апхуэдэуи къуажэхэм 
мэкъу мэш зэгухьэныгъэ-
хэм зыщегъэужьынымрэ 
фермерхэм защIэгъэкъуэ-
нымрэ. КъинэмыщIауэ, а 
ахъшэм щыщ Iыхьэ хуха-
хынущ «Къуажэ щIыпIэхэм 
зегъэужьын» къэрал про-
граммэм щIыналъэм зыщ-
рагъэубгъун папщIэ кредит 
къэзыщтахэм ядэIэпыкъу-
ным. 

Зэхуэсым щыжаIа псори 
къызэщIикъуэжу абы и 
кIэм къэпсэлъащ КIуэкIуэ 
Казбек. Iэтащхьэм къызэ-
ры хи гъэщамкIэ, щIына-
лъэм щы лажьэ къэрал 
про граммэхэм ящыщу зы-
ри къы зэ теувыIэнукъым, 
абыхэм  хухахауэ щыта 
мылъкуми хагъэхъуэнущ, 
хьэп шып хэмрэ Iуэхутхьэб-
зэхэмрэ я уасэхэм зэрыхэ-
хъуэм елъытауэ. 

- Къэралым и экономи-
кэм и зэпIэзэрытыныгъэри 
и цIыхухэм я псэукIэри 
зэлъытар абы хыхьэ щIы-
налъэхэм щекIуэкI лэжьы-
гъэхэращ, - жиIащ КIуэ-
кIуэм. - Апхуэдэу щыщыт-
кIэ, федеральнэ Прави-
тельствэм и унафэхэр 
зэ рыдэтIыгъым щIыналъэ-
хэм диIэ быдагъэри цIыху-
хэм я псэукIэри ирегъэ-
фIакIуэ. Дэ ди къалэнщ 
псынщIэу зызыхъуэж гъа-
щIэм дыпэхъуну, зыу жьы-
ныгъэм дыхуэзышэ Iэма-
лыщIэхэр къэтлъыхъуэну, 
къэдгъуэтыну, къэдгъэ сэ-
бэ пыну. 

КЪАРДЭН Маритэ. 

ЕгъэджакIуэм и пщIэр 
къэзыIэтыжыну Iэмалхэр

Оперативнэ
штабиплI

къызэрагъэпэщ

хозяйствэмрэ туризмэмрэ; 
узыншагъэр хъумэным, 
егъэджэныгъэм, цIыхубэ 
 зыхъумэжыныгъэмрэ щэн-
хабзэмрэ епха лэжьыгъэхэр 
зыхуей хуэзауэ екIуэкIын 
 папщIэ, лэжьыгъэр зыхуау-
нэтIыпхъэ лъэныкъуэхэр яуб-
зыхуакIэщ. Оперштабхэм я 
Iэтащхьэу ягъэуващ КъБР-м 
и Правительствэм и Унафэ-
щIым и япэ къуэдзэхэу 
 Къуныжь МуIэед, Говоров 
Сергей, КъБР-м и Прави-
тельствэм и УнафэщIым и 
къуэдзэ Хъубий Марат сымэ. 
Штабым хагъэхьащ КъБР-м 
къэрал унафэр щызезы-
гъакIуэ щIыпIэ, федеральнэ, 
гъэзэщIакIуэ органхэм я уна-
фэщIхэр, жылагъуэ зэгу хьэ-
ныгъэхэмрэ хьэрычэтыщIэ-
хэмрэ я лIыкIуэхэр. 

Гулъытэ щхьэхуэ хуащIы-
нущ зи гугъу тщIа унэтIыны-
гъэхэм щIыналъэм и эконо-
микэмрэ абы щрагъэкIуэкI 
инвестицэ проектхэмрэ зэ-
рыщылажьэм. УвыIэгъуэ 
ямыIэу штабхэр кIэлъыплъы-
нущ цIыхухэр зыхуэныкъуэ 
хьэпшыпхэмрэ ерыскъымрэ 
я уасэм махуэ къэс зэрызи-
хъуэжым. 

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Дахэр зыгъэдахэр и щэнщ.
Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

КъБР-100                                                        ЩIэныгъэ                                                        Экономикэ                                                        ЗэIущIэхэр                                               

Дунейм
щыхъыбархэр

Ислъэмейдэс ныбжьыщIэхэм зыдэплъеин я мащIэкъым ГуащIэдэкIым 
и лIыхъужь

ТхакIуэ цIэрыIуэм и фэеплъу

И лIыгъэр ящыгъупщэркъым

«Мэзхэр дывгъэхъумэ» 
фIэщыгъэм щIэту 2019 
гъэм къыхалъхьа къэрал 
программэр купщIафIэу 
щагъэзащIэ щIыналъэхэм 
ящыщщ Къэбэрдей–Ба-
лъкъэрыр. ЩIыуэпсыр 
хъумэным, егъэфIэ кIуэ-
ным теухуэ Iуэхум мы гъэ-
ми пащэнущ.

ДУНЕЙМ къыщыхъу зэ-
хъуэ кIыныгъэхэм, мафIэс-
хэм я Iэужьыр щыгъэ-
зэкIуэжын хуей мэзылъэхэр 
иджыпсту я нэIэм щIэтщ 
мэзым кIэ лъыплъ IуэхущIа-

Къэбэрдей-Балъкъэрым 
и Коллекционерхэм я зэгу-
хьэ ныгъэ» ОО-мрэ «Уры-
сейм и пощт» АО-мрэ эк-
земпляр 200 хъууэ къыда-
гъэкIащ  КъБР-м и цIыхубэ 
тхакIуэ ШэджыхьэщIэ Хьэ-
мыщэ и художественнэ 
маркэ зы телъ пощт кар-
тэхэр. 

ТХАКIУЭР къызэралъхурэ 
илъэс  90 щрикъум ирихьэ-
лIэу а Iуэхур къыхэзылъхьари 
картэхэр зыгъэхьэзырари 
коллекционер цIэрыIуэ Тхьэ-
къуахъуэ Iэуесщ. Республи-
кэм и гербым, пощт маркэм 

Алмэ Алий ТIалиб и 
къуэр,  Социалист Лэжьы-
гъэм и ЛIыхъужьыр, Къэ-
бэрдей-Балъкъэрым и 
Дзэ лыкъуэ щIыналъэм 
хы хьэ Къармэхьэблэ къуа-
жэм щыщ мэкъумэшыщIэ 
унагъуэм 1935 гъэм гъат-
хэпэм и 7-м къыщалъ-
хуащ. 

Я АДЭР дунейм ехыжа 
иужькIэ, Алмэхэ я унагъуэр 
республикэм и къалащхьэм 
къоIэпхъуэ. 1950 гъэм курыт 
еджапIэр къэзыуха Алий и 
гуа щIэдэкI лэжьыгъэм щы-
щIедзэ «Къэббалъкъпром-
строй» трестым хыхьэ ухуа-
кIуэ гупым. А лъэхъэнэм 
абы и унафэщIт щIалэгъуа-
лэм я гъэсакIуэ щыпкъэ, 
унэхэм я лъабжьэр зэтелъ-
хьэнымкIэ IэщIагъэлI те-
лъы джэ Волков Григорий.

Зыхыхьа гупым Iэпыдз-
лъэ пыдз лэжьыгъэхэр игъэ-
защIэу мазитI хуэдизкIэ 
яхэта Алий чырбышрэ мы-
вэрэ зэтелъхьэнымкIэ Iэ-
загъ ин зыбгъэдэлъ IэщIа-
гъэлI пашэм и унафэ щIа-
гъэувэ икIи, зэман кIэщIым 
къриубыдэу, а IэнатIэм и 
щэхухэм щыгъуазэ зы-
хуещI, абы и щыхьэтуи 4-нэ 
разрядыр къыхуагъэфащэ. 

Куэд дэмыкIыуи, Алмэ 
Алий Къэбэрдей-Балъкъэр 
совнархозым ухуэныгъэм 
епха материалхэмкIэ и уп-
равленэм и етхуанэ бри-
гадэм и унафэщIу ягъэув. 
ИужькIэ Алмэр и пашэ 
 мэхъу Iэзэ зыхуэхъуа IэщIа-
гъэм хуэлажьэ комсомол 
щIалэгъуалэ гупым. 

1955 - 1957 гъэхэм Совет 
Армэм къулыкъу щрехьэкI. 
Къыщыхъуа и щIыналъэм 
къигъэзэжа иужь, ар ипэкIэ 
щылэжьа IуэхущIапIэм мэу-
выж. А зэманыр Къэбэр-
дей-Балъкъэрым про мыш-
ленностым, псэуныгъэм, 

щэнхабзэм пыщIа ухуэны-
гъэ нэхъ инхэм зыкъыщра-
гъэIэт лъэхъэнэт. 

Зи унафэщIу ягъэува 
 бригадэм Алий, япэщIыкIэ, 
къы хешэ зыпэрыт лэжьы-
гъэм ехьэлIауэ IэщIагъэ 
зыбгъэдэмылъ щIалэ 18. 
Къыхэгъэщыпхъэщ абыхэм 
ящыщ дэтхэнэми, зэман 
кIэщIым къриубыдэу, ухуэ-
ныгъэм пыщIа IэщIагъэ 
зэмылIэужьыгъуэхэр зэ-
рыз рагъэгъуэтар: хэти чыр-
быш зэтелъхьэным хуэIэзэ, 
мыдрейхэри пхъащIэ е мон-
тажник мэхъу. 

Алмэ Алий къыдэла жьэ-
хэм я зэхуэсым унафэ къы-
щащтэ гъущI гъуэгум и 
лэжьакIуэхэу Москва къалэ 
щыIэхэм къыхалъхьа жэр-
дэмыщIэр, «Коммунистхэм 
зэрахабзэу лэжьэн» жы-
хуиIэмрэ «Коммунист лэ-
жьыгъэм и бригадэ» цIэ 
 лъапIэр зыфIегъэщыным 
хуэу  нэ тIамрэ ехьэлIауэ къэ-
ралым къыщрахьэжьа зэ-
хьэ зэ хуэр, ядэIыгъын зэ-
рыхуейм теухуауэ. 

Абдежым къыщыщIэдза-
уэ Алмэм и гупым щызэха-
ублэ щхьэж и пщэ дилъхьэ-
жа къалэнхэр, фIагъ лъагэ 
яIэу, зэрагъэзэщIэным 
ехьэ лIа зэпеуэ гуащIэхэр. 
Зи пашэхэм я деж Алий 
къыщызэрегъэпэщ, мас-
терыр е прорабыр къаб-
гъэдэмытми, зи яужь ихьа 
ухуэныгъэм и зэфIэгъэу-
вэкIэр зыхуэдэнур къэзы-
гъэлъагъуэ чертёжхэм яры-
тыр къраджыкIыфу зыщы-
хурагъасэ дерсхэр. Пщэд-
джыжь къэс ирагъэкIуэкI 
зэхыхьэ кIэщIхэм щытеп-
сэлъыхьу щIадзэ махуэм 
къапэщылъхэр фIагъ лъагэ 
яIэу гъэзэщIа зэрыхъунум 
ехьэлIауэ щыIэ хэкIыпIэхэр 
зыхуэдэм. Пщыхьэщхьэм 
зэ хуэсыжырти, яхузэфIэкIа-
хэм я гугъу ящIырт, къри-
кIуа хэр блынхэм еIулIа 
пхъэб гъухэм къыща гъэ-
лъэгъуэ жырт. Я лэжьыгъэм 
къыдэ кIуэу, ухуэныгъэм 
ехьэ лIа адрей IэщIагъэхэ-
ми, зэман къащыхудэхуэ-
хэм деж, зы хуагъасэрт. 

1959 гъэм и кIэхэм хуэзэу, 

бригадэм хэтхэм щхьэж 
илэжьын хуейр проценти 
160-м нигъэсащ, 1960 гъэм 
накъыгъэм и 1-м ирихьэлIэу 
ар проценти 188-м ни-
гъэблэгъащ. КПСС-м и 
Къэбэрдей-Балъкъэр об-
комым 1960 гъэм гъатхэпэм 
иригъэкIуэкIа зэхыхьэм Ал-
мэ Алий зи пашэ гупым я 
лэжьэкIэр гулъытэ хэха 
зыхуэщIыпхъэу, щIына-
лъэм щыIэ адрей ухуакIуэ 
IэнатIэ псоми щапхъэу яхуэ-
гъэлъэгъуапхъэу къыща-
лъытащ. 

КъыкIэлъыкIуэ илъэсхэ-
ми Алмэм и бригадэм хэт-
хэм, щхьэкъэIэт ямыIэу, 
Налшык къалэ щекIуэкI 
ухуэныгъэ зэмылIэужьы-
гъуэхэм къащылъыса лэ-
жьы гъэхэр щагъэзэщIащ, 
псэу пIэ унэхэм зыкъыщра-
гъэIэтащ, школхэр, сыма-
джэщхэр, сабий садхэр, 
щэнхабзэмкIэ унэхэр 
щызэфIагъэуващ. 

Производствэм къыщи-
гъэлъэгъуа ехъулIэныгъэ 
къызэрымыкIуэхэм, «Ком-
мунист лэжьэкIэм и удар-
ник» цIэ лъапIэр къэ-
хьыным хуэгъэзауэ къы-
зэригъэпэща зэпеуэхэм па-
пщIэ, СССР-м и Совет 
Нэхъыщхьэм и Президи-
умым 1960 гъэм накъыгъэм 
и   28-м къыдигъэкIа Унафэм 
ипкъ иткIэ, «Социалист 
Лэжьыгъэм и ЛIыхъужь» 
цIэ лъапIэр къыфIащащ, 
абы къы хэкIыуи Лениным и 
 орденымрэ «Гъубжэрэ Уа-
дэрэ» дыщэ медалымрэ 
 къратащ. И  гуащIэдэкIым 
къы пэ кIуэу, къыхуагъэ-
фэща тыгъэ лъапIэхэм 
ящыщщ 1963 гъэм мэлы-
жьыхьым и 26-м кърата ме-
далри. 

1974 гъэм къыщыщIэ-
дзауэ 1977 гъэм нэсу пен-
сэм тIысыжыху, Алмэ                
Алий «Къэб балъкъп ром-            
ст рой» тре с тым хыхьэ ухуа-
кIуэ управленэ №5-м и ди-
спетчеру щытащ. 

Алмэ Алий 1999 гъэм ды-
гъэгъазэм и 20-м дунейм 
ехыжащ. 

 КЪУМАХУЭ Аслъэн.

къыдэкIуэу, ШэджыхьэщIэ 
Хьэмыщэ и сурэтри картэм 
традзащ. 

Къэбэрдей-Балъкъэрым и 
Коллекционерхэм я зэ-
гухьэныгъэ» ОО-м и унафэщI 
Грищенкэ Сергейрэ Шэ джы-
хьэщIэ Хьэмыщэ и къуэш  Ан-
дрейрэ «ягъэсащ» тхакIуэм и 
юбилейм ирихьэлIэу ягъэ-
хьэзыра пощт картэхэр.

- Фэеплъ пощт картэхэр со-
гъэхьэзыр республикэм и 
цIыху цIэрыIуэхэр, лъэу жьы-
фIэхэр ящымыгъупщэн па-
пщIэ. Коллекционерхэм къи-
нэ мыщIауэ, ахэр къахуэщ-
хьэпэнущ тхыдэм, литера-

турэм дихьэххэми, - жеIэ 
Тхьэкъуахъуэ Iэуес.

Гу зэрылъыптэщи, Къэбэр-
дей-Балъкъэрым иужьрей 
зэманым щIэупщIэ щиIэ 
 хъуащ пощт маркэхэр, кон-
вертхэр, карточкэхэр е нэ-
гъуэщI бланкхэр, тхылъхэр 
зэхуэ хьэсыным. Абы и 
 лIэу жьы гъуэ гъэщIэгъуэн-
хэм ящыщщ художественнэ 
маркэ зытелъ конвертхэр 
зэхуэхьэсыныр. А Iуэху-
гъуэхэр къалъытэ къэухьым 
зезыгъэужьу икIи тхыдэм 
ухэзыгъэгъуазэу. Тхьэкъуа-
хъуэ Iэуес нэхъапэIуэкIэ къы-
дигъэкIа буклетхэми хи-
гъэхьащ дыщэ, дыжьын 
зытебза медалхэр, художест-
веннэ маркэ зытелъ е сурэт-
хэр зытет конвертхэр. 

Зэхыхьэм хэтащ «Урысейм 
и пощт» АО-м и республикэ 
къудамэмрэ КъБР-м Тхылъ-
хэр фIыуэ зылъагъухэм я зэ-
гухьэныгъэмрэ я унафэщIхэу 
Вэрокъуэ Зауррэ Шинкарёвэ 
Натальерэ, пощтым, архив 
IуэхущIапIэм щыщхэр, кол-
лекционерхэр, республикэм 
и хъыбарегъащIэ IэнатIэхэм 
я лэжьакIуэхэр, Шэджы хьэ-
щIэ Хьэмыщэ и благъэхэмрэ 
Iыхьлыхэмрэ. 

Тхыгъэри сурэтхэри 
ТЕКIУЖЬ Заретэ ейщ.

пIэхэми район администра-
цэхэми. А Iуэхум жыджэру 
хэт «Зольское лесничество» 
къэ рал IуэхущIапIэм гъатхэ 
- бжьыхьэ лъэхъэнэм гекта-
риплIым щыхасащ Iэней, 
пхъэхуей, кIейхужь жыгы-
щIэу мини 7-м щIигъу. 

Дзэлыкъуэм къыкIэры-     
ху а къым Май, Прохладнэ, 
Шэрэдж щIыналъэхэри. 
Мэ зылъэхэм я мызакъуэу, 
жыгхэр къалэ, жылагъуэ ут-
хэми, школ пщIантIэхэми, 
фэеплъ щIыпIэхэми щы-
хасэ. Ахэр къыхах ар щы-

хасэну щIыпIэм и щIыуэпс 
щытыкIэм сыткIи къезэ-
гъыу. Хэт ищIэрэ, зэман 
ипэкIэ ди къуажэ ды хьэ-
пIэхэр ягъэбжьыфIэу, са-
тырышхуэу есэкIауэ ита 
 щихухэм гулъытэ ягъуэты-
жын ри хэлъщ?! 

Программэр зэрагъэбел-
джылырэ дэкIа илъэситIым 
къриу быдэу Урысейм жы-
гыу мелуан 82-рэ щыхасащ. 
Абыхэм ящыщу мелуан 
 70-р гъэ кIуам хиубыдащ. 
Иджы а Iуэхум пащэнущ. 

ШЭРЭДЖ Дисэ. 

КъухьэпIэ къэралхэм 
Уры сей Федерацэм ехьэ-
лIауэ кърагъэжьа санк-
цэхэм я зэранкIэ ди хэкум 
щыпсэухэр IэнатIэншэ хъу-
уэ, лэжьыгъэншэу къы-
зэхэмынэн папщIэ, УФ-м и 
ГъэтIылъыныгъэ фондым 
къы хэ кIыу, а Iуэхум хуэ-
гъэзауэ егъэ кIуэкIыпхъэ 
Iуэхугъуэ хэм сом мелард 
39-м  щIигъу трагъэкIуэдэ-
нущ.

АХЪШЭМ и нэхъыбэр - 
сом мелард 25,5-м щIигъур - 
щIыналъэхэм хуаутIыпщы-
нущ, къэралым и цIыхухэм 
ящыщу IэнатIэр зыфIэ кIу э-
дынкIэ шынагъуэ зиIэхэмрэ 
абы ипэ къихуэу лэжьыгъэм-
кIэ биржэм зыще зыгъэт ха-
хэмрэ защIэгъэ къуэным хуэ-
гъэзауэ. Урысей Федерацэр 
зэрыщыту къэтщтэнщи, ап-
хуэдэ дэIэпыкъуныгъэ, хуей 
хъумэ, зыIэрагъэхьэфынущ 
цIыху мин 400-м нэблагъэм. 

«Ар УФ-м и Правительс т-
вэм къэралым и цIыхухэр Iэ-
натIэкIэ къызэрызэгъэпэ-
щар зэтеIыгъэным хуэгъэза-
уэ игъэхьэзыр Iуэхугъуэ хэм и 
зы Iыхьэщ. Дэ адэкIи къы-
пытщэнущ зи гугъу тщIым 
теухуауэ зэпIэзэрытыныгъэ 

щы Iэн папщIэ, щIыналъэхэ-
ми Iуэхур зэгъэщIылIа Iэна-
тIэхэми я унафэщIхэм ядэ-
лэжьэным», - къыхигъэщащ 
УФ-м и Правительствэм и 
УнафэщI Мишустин Ми-                  
хаил.

Къапщтэмэ, ди республи-
кэм сом мелуани 134,2-м 
щIигъу къыIэрыхьэнущ. 

Къыхэгъэщыпхъэщ, ди 
къэ ралым ехьэлIа иужьрей 
санкцэхэр къызэрырахьэ-
жьэрэ Къэбэрдей-Балъкъэ-
рым абы ипэкIи лэжьыгъэ 
зимыIэу щыIа цIыху бжы-
гъэм зэрызыщимыхъуэжар. 
Республикэм Лэжьыгъэмрэ 
социальнэ дэIэпыкъуны-
гъэм кIэ и министерствэм 
къы зэритамкIэ, ди щIына-
лъэм лэжьыгъэ щызиIэхэм 
ар яхуэхъумэным, IэнатIэн-
шэу щыIэхэм я бжыгъэм 
хэмыгъэхъуэным хуэгъэза 
программэщIэ ар зи 
пщэрылъхэм мы зэманым 
зэхалъхьэ. 

БРАУ Бышэ

Урысей Федерацэм ЩIалэгъуа-
лэ IуэхухэмкIэ и къэрал къулыкъу-
щIапIэм къыхилъхьа жэрдэмым 
ипкъ иткIэ, ди щIыналъэм «Зэ-
хуэдэхэр зопсалъэ» проектым тет 
зэIущIэхэр щокIуэкI. Апхуэдэу 
иджыблагъэ КъБР-м щIы Iуэху-
хэмрэ мылъку зэхущытыкIэхэмкIэ 
и министр Тохъу Аслъэн Ислъэмей 
къуажэм дэт курыт еджапIэ №1-м 
щIэс ныбжьыщIэхэм яIущIащ.

БАХЪСЭН щIыналъэм щIыпIэ уна-
фэр щезехьэнымкIэ и IуэхущIапIэм 
и унафэщIым и къуэдзэ Ует Анатолэ 
хьэщIэр сабийхэм яригъэцIыхуа 
нэужь, ахэр къыхуриджащ псалъэ-
макъыр упщIэ-жэуап жыпхъэм ит 
къудейм къыщымынэу, уэршэрым 
жыджэру къыхыхьэну, зэпсэлъэны-
гъэм хуиту хэтыну.

Тохъум псалъэ щратым, зи унафэ 
ищI министерствэм и лэжьыгъэр 
зытеухуам, иригъэкIуэкI проектхэм, 
абыхэм ди щIыналъэм заужьыным-
кIэ яIэ мыхьэнэр зыхуэдэм тепсэ-
лъыхьащ. Абы къыдэкIуэу,  и гугъу 
ищIащ лэжьыгъэм къыщы дэхум 
деж дэзыхьэх Iуэхухэм, и зыгъэп-
сэхугъуэ зэманыр зэригъакIуэ щIы-
кIэм.

Къэбэрдей-Балъкъэр Республикэм и 
къэралыгъуэр илъэси 100, «ЗауэлI щIы-
хьым и къалэ» цIэ лъапIэр Налшык 
къызэрыфIащрэ илъэс 12 щрикъум ири-
хьэлIэу, Налшык къалэ и курыт еджа-
пIэхэм я музей зэхьэзэхуэхэр мы ма-
хуэхэм щIэгъэхуэбжьауэ йокIуэкI.

ЗАУЭМ, лэжьыгъэм, IэщэкIэ ЗэщIэузэда 
Къарухэмрэ хабзэхъумэ IэнатIэхэмрэ я ве-
теранхэм я Налшык къалэ зэгухьэныгъэм 
къыхилъхьа жэрдэмым наIуэ къищIащ 
еджапIэхэм щекIуэкI музей лэжьыгъэм 
еджэныгъэми гъэсэныгъэми мыхьэ-
нэшхуэ зэрыщаIэр. КъэпщытакIуэ гупым 
хэтхэм зэрыжаIэмкIэ, курыт еджапIэхэм 
щахъумэ къэрал музейхэм щумыгъуэтын, 
тхыдэ мыхьэнэ зиIэ хьэпшып гъэщIэгъуэн 
куэд. Апхуэдэу, къэпщытакIуэхэр иджыб-
лагъэ щыIащ Налшык къалэ дэт, Совет Со-
юзым и ЛIыхъужь Калюжный Николай и 
цIэр зезыхьэ курыт еджапIэ №7-м.

Зэхьэзэхуэм къриубыдэу еплъыну зы-
хунэса музейхэм мы еджапIэм щалъэ-
гъуар мыхьэнэшхуэ зиIэ зы IуэхугъуэкIэ 
 къащхьэщокI. Хэку зауэшхуэм и акъужь 
бзаджэр зылъэмыIэса унагъуэ къэгъуэты-
гъуейщ, ТекIуэныгъэр гъунэгъу къащIын 
щхьэкIэ зэуапIэм Iутми, лэжьыгъэм пэрыт-
ми лъэкI къагъэнакъым, щытыкIэ къы-
зэрыгуэкIым щитым деж цIыхухэм яхузэ-
фIэмыкIыным хуэдиз ящIащ. Апхуэдэу 
щыт пэтми, къыхэгъэщын хуейщ, а цIыхум, 
и закъуэу къапщтэмэ, гуращэ, хъуэпсапIэ, 
икIэм-икIэжым, лIыгъэ имыIэтамэ, ар 
 гущIыIу зыхуимыщIатэмэ, ТекIуэныгъэр 
къэхьыгъуафIэ зэрымыхъунур. ЦIыху къэс 
апхуэдэ хущIэкъуныгъэ зэриIам хэкури 
жылэри къихъумауэ жыпIэ хъунущ. Мыр 
къы щIыхэдгъэщаращи, цIы ху бэм я те кIуэ-
ныгъэр зы цIыхум и лъэ кIыныгъэми зэре-
лъытар къыщыгъэлъэ гъуауэ зы музей 
плIанэпэт еджапIэм щы Iэр, ауэ абы IупщIу 
уи нэгу къыщIигъэувэрт зауэжь блэкIам и 
зэманым цIыхум и фэм икIар зыхуэдизыр, 
ТекIуэныгъэр зыIэрагъэхьэн папщIэ нэпсу 
щIагъэкIар, лъыуэ ягъэжар зэрыкуэдыр.

Курыт еджапIэм зи цIэр зэрихьэ, Совет 
Союзым и ЛIыхъужь Калюжный Николай 
Япэ Украин фронтым и 38-нэ армэм хыхьэ 
163-нэ Ромен-Киев фочауэ дивизэм и 1318-
нэ фочауэдзэм и командиру щытащ. 1934 
- 1936, 1939 - 1940 гъэхэм  Калюжнэм дзэм 

Гуапагъэр зэбэкI псалъэмакъым и 
кIуэцIкIэ министрыр Къэбэрдей-Ба-
лъкъэрым и жылагъуэ гъащIэмрэ 
экономикIэ зэфIэкIымрэ я гугъу 
ищIащ, сыт хуэдэ ехъулIэныгъэри 
цIыхум и IэмыщIэм зэрилъым три-
гъэ чы ныхьу псэлъащ. «ЦIыху еджам 
ху зэфIэкIынущ и щIэныгъэр щалъ-
хуа хэкум хуигъэлэжьэну, ар 

ефIэкIуэн, зиужьын папщIэ и гуащIэ 
хилъхьэну. Ди къэкIуэнур куэдкIэ 
зэлъытар фэращ, щIалэгъуалэра-
щи, иджыпсту щыщIэдзауэ фе-
гупсысын хуейщ фи щхьэм къы-
хуэфхьыфыну фейдэмрэ фы-
щыпсэу щIыпIэм хуэфщIэфынур 
зыхуэдэмрэ. Сыт хуэдэ гуащIэдэкI 
хьэлэлри, хабзэм тетмэ, цIыхум и 

зыузэщIыныгъэм къищынэмыщIа-
уэ, щIыналъэм илъы ну мамыры-
гъэм, зэгурыIуэм, ехъулIэныгъэм 
гуэх имыIэу епхащ. Арыххэуи, дэ 
дыхущIэкъун хуейщ псом япэрауэ 
цIыху нэс къытхэкIыным, абы иужь-
кIэ щIэныгъэфI зэрызэдгъэ гъуэ-
тыным», – жиIащ Тохъу Аслъэн.

Министрым зэрыжиIэмкIэ, 
 хъуэп сапIэм лъабжьэ иIэмэ, къо-
мыхъулIэнкIэ Iэмалыншэщ. А лъаб-
жьэр гъащIэм епхамэ, сыт хуэдэ Iэ-
малри еджапIэми, ар къэбуха нэужь 
– университетми къыуатынущи, зы-
IэщIэбгъэкI хъунукъым. «Абы къи-
щынэмыщIауэ, щапхъэ щыIэщ, ар 
гъуэгугъэлъагъуэ пщIы хъуну. Ис-
лъэмейр къуажэжьщ, тхыдэшхуэ 
зиIэщ. Абы цIыху цIэрыIуэ куэд къы-
дэкIащ, зыIэрагъэхьа ехъулIэны-
гъэхэм удэплъеин, я лъэужьым уте-
увэн хуейуэ. Зи цIэ жыжьэ Iуа къуа-
жэгъум и лэжьыгъэр, и IуэхущIафэр, 
и IэдакъэщIэкIыр зэры лъэпкъыу я 
хъугъуэфIыгъуэщи, апхуэдэ фы-
зэрыхъуным фыхущIэкъу. Фы-
зыдэплъеин, щапхъэ зытефх хъун 
фи мащIэкъым», – иущиящ ми-
нистрым щIалэгъуалэр.

ШУРДЫМ Динэ.

къулыкъу щищIащ, Совет къэралыгъуэмрэ 
Финляндиемрэ я зэхуаку къыдэхъуа зауэм 
хэтащ. Лейтенант нэхъыщIэхэм я курсхэр 
1940 гъэм къиуха нэужь, Калюжнэр Нал-
шык къалэ щыпсэу и къуэшым деж къэIэп-
хъуэжауэ щытащ. Зауэр къыщы хъейм, 
Iэщэр къэзыщтэу япэ дэкIахэм ящыщщ. 
Сыт хуэдэ шынагъуэ хуэзами, Калюжнэр и 
псэ емыблэжу бийм езауэу, хахуагъэ къи-
гъэлъагъуэу  зауэм хэтащ. Абы и унафэ 
щIэт гупыр 1943 гъэм и щэкIуэгъуэ мазэм 
бийм пэщIэхуэри, Iэпщэрыбанэ зауэм хэту 
нэмыцэ зауэлI щэщIым нэблагъэ ири-
гъэпсыхауэ щытащ. АрщхьэкIэ зэрыпхъуа-
кIуэм и танкхэр къыщысым, Калюжнэм и 
ротэм щIытIхэр ящIу зрадзэну хунэ-
сакъым. Абдеж бийхэм советыдзэм щыщ 
зауэлI куэд щаIэщIэкIуэдащ. ИтIанэми, 
псэм япэ напэ жыхуаIэрати, Калюжнэр 
гранатэкIэ бийм ебгъэрыкIуэу хуежьащ, и 
танкхэм я нэхъыбэри яфIигъэкIуэдащ. А 
зауэм лIыгъэ хэлъу зи псэ щызыта куэдым 
ящыщщ Калюжный Николаи. СССР-м и 
Совет Нэхъыщхьэм и Президиумым 1944 
гъэм мэкъуауэгъуэм и 3-м къищта Унафэм 
ипкъ иткIэ, Калюжный Николай Гаврилэ и 
къуэм «Совет Союзым и ЛIыхъужь» цIэ  
 лъапIэр къыхуагъэфэщауэ щытащ,   
 къи щынэмыщIауэ, абы къратауэ иIэт Ле-
ниным, Бэракъ Плъыжьым, Вагъуэ Плъы-
жьым я орденхэр.

Музейм зыщызыплъыхьыну хуейхэм Ка-
люжнэм и къекIуэкIыкIам щахутепсэ-
лъыхькIэ, еджакIуэм жиIэр сурэтхэмкIэ, 
тхыдэ мыхьэнэ зиIэ тхылъымпIэхэмкIэ, 
хьэпшыпхэмкIэ нэрылъагъу ещI, дэтхэнэ 
зы псалъэри лIыхъужьыр зыхэхуа Iуэху-
гъуэм и курыхым хэту къеIуатэ. Къэп-
щытакIуэ гупым къызэрыхагъэщамкIэ, 
Калюжный Николай и цIэм епха плIанэпэр 
зыфIэгъэщIэгъуэныр езы еджапIэм щIэс 
сабийхэм я закъуэкъым, атIэ мыбы къокIуэ 
ди щIыналъэм и щIыпIэ куэдым щыщ ныб-
жьыщIэхэр.

«Адыгэ псалъэ» газетыр кIэлъоплъ 
еджапIэ куэд зыхыхьа, щIэупщIэ зыгъуэта 
зэхьэзэхуэм кърикIуэнум. Къэпщы та кIуэ-
хэм зэрыжаIэмкIэ, зэпеуэм щытекIуахэм-
рэ къыщыхэжаныкIахэмрэ я цIэхэр къыщ-
раIуэнур Налшык «ЗауэлI щIыхьым и къа-
лэ» цIэр къызэрыфIащрэ илъэс 12 щрикъу 
махуэрщ.

ШУРДЫМ Динэ.

ХэкIыпIэхэм 
лъыхъуэу

Iуэхум пащэ

Европэ
зэгухьэныгъэм 

къыхокIыж

УФ-м и къэрал щIыб по-
литикэм къыхэIэбэну 
яужь иту дунейм и адрей 
хэкухэр Урысейм къы-
зэреныкъуэкъу Iуэхухэр 
куэд мэхъу. Ахэр къы-
щежьари нобэ-ныжэбэ-
къым, ауэ нэхъри къы-
щIакъузащ Украинэм 
Iуэху хэхахэр щегъэ кIуэ-
кIын ди къэралым зэры-
щIидзэрэ. 

Илъэс зыбжанэ хъуауэ 
щIызэгурымыIуэ Iуэху-
хэрщ лъабжьэ хуэхъуар 
Урысейр Европэ зэгухьэ-
ныгъэм къыхэкIыжыну му-
рад щIищIам. УФ-м Нэ-
гъуэщI къэрал IуэхухэмкIэ 
и министерствэм а зэгу-
хьэныгъэм и унафэщIхэм 
за хуигъэзащ афIэкIа хэты-
жыну зэрыхуэмейм теухуа 
тхыгъэкIэ. 

Илъэс 28-кIэ хэтащ абы 
ди къэралыр. Полито-
логхэм иджы зэрагъапщэ 
а зэманым къриубыдэу 
Урысейм и фейдэуэ е и зэ-
рану къе кIар зыхуэдизыр.

ЦIыхухэр
къыдахьэх

Хабзэ хъуауэ, гъэмахуэ 
зыгъэпсэхугъуэм цIыху-
хэм зыхуэгъэхьэзырын 
щIа дзэ щIымахуэм. Къа-
пщтэмэ, ар щагъэкIуэ-          
ну щIы пIэ хэр къыхах, 
 къахузэзыгъэпэщыну 
опе раторхэм къы хуа-
гъэлъагъуэхэм зы ща-
гъэгъуазэ, зэрыщыIэну 
пIалъэм а Iуэхутхьэбзэм 
хуэзэну уасэмкIэ, нэ-
гъуэщIхэмкIи зэгуроIуэ.

Туризм IэнатIэм щыла-
жьэхэр илъэс зыбжанэ 
 хъуауэ гугъуехьхэм хэтщ, 
коронавирус узыфэм ду-
нейм зэрызыщиубгъуам 
къыхэкIыу. Мы гъэри нэхъ 
тыншу щымытыну, зып-
лъыхьакIуэ куэд дыдэм 
щIащыгугъын щымыIэу 
къалъытэ IэщIагъэлIхэм. 
Дунейм и къэрал псоми 
ялъоIэс а гугъуехьхэр. 

Гъатхэпэм и 22,
гъубж

Псыежэххэм я дунейпсо 
махуэщ

Таксистым и дунейпсо 
махуэщ. 1907 гъэм Лон-
дон (Инджылыз) и уэ-
рамхэм къыдыхьащ икIуа 
километр бжыгъэмрэ абы 
пэкIуэ уасэмрэ къэзы-
гъэлъагъуэ счётчикхэр зы-
тет автомобилхэр. Ди зэ ма-
ным таксихэр дуней псом 
къыщалъытэ цIыху хэм 
Iуэхутхьэбзэ нэхъыбэ ды дэ 
яхуэзыщIэхэм ящыщу.

1928 гъэм къалъхуащ 
РСФСР-м щIыхь зиIэ и 
егъэджакIуэ Жамбэч Му-
хьэдин.

1936 гъэм къалъхуащ би-
ологие щIэныгъэхэм я док-
тор, КъБКъМУ-м и про-
фессору икIи и япэ ректо-
ру щыта, КъБР-мрэ 
 УФ-мрэ щIэныгъэмкIэ 
щIыхь зиIэ я лэжьакIуэ 
ФиIэпщэ Борис.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Махуэм хуабэр 
гра дуси 2 - 3, жэщым гра-
дуси 8 - 4 щыхъунущ.

Гъатхэпэм и 23, 
бэрэжьей

Метеорологием и ду-
нейпсо махуэщ 

Урысейм и Гидромете-
орологие IэнатIэм и лэ-
жьакIуэхэм я махуэщ

1923 гъэм къалъхуащ Зе-
икъуэ къуажэм щIыхь зиIэ 
и цIыхуу щыта, IуэрыIуа-
тэдж ХьэфIыцIэ Мусэ-
бий.

1939 гъэм къалъхуащ 
УФ-м щIыхь зиIэ и юрист, 
юстицэмкIэ 2-нэ класс 
зиIэ къэрал чэнджэщэгъу 
Абазэ Руслан.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щы щы-
тынущ. Махуэм хуабэр 
гра дуси 2 - 5, жэщым щIы-
Iэр I градус щыхъунущ.

Адыгэ къалэр (Адыгейск) хы 
 ФIы цIэмкIэ уикIыу Адыгэ Рес-
публикэм ущыхуэкIуэкIэ япэу узы-
IущIэ къалэрщ. Республикэм и 
 гъунэщ. Къалэр щIалэщ, ауэ, хуу-
мыгъэфэщэну, зызыужьащ. Уей-
уей жезыгъэIэхэм ящымыщми, ду-
нейм и къалэ цIыкIу мин бжы-
гъэхэм яхэтщ, езым и  гъащIэ, и 
тхыдэ  гуащIэ, и цIыху телъыджэхэр 
иIэжу. 

1969 ГЪЭМ ди къэралым и картэр 
иджыри зы мэскъалкIэ нэхъ бей 
 хъуащ - Адыгэ Республикэм хыхьэ 
Тэучэж куейм Адыгейск къалэщIэр 
къыщыунэхуащ. Ар фIы дыдэкъэ-
тIэ? ФIыщ, ауэ абы къэунэхупIэ хуэ-
хъуар гукъутэщ… 

Илъэсым прунж тонн мелуан бжы-
гъэхэр Адыгэ Республикэм къыщ-
рахьэлIэжрэ, хамэ къэралхэм къра-
шыр IэщIыб ящIыну, абы папщIи 
Краснодар псы хъумапIэ лъэщ къы-
щызэрагъэпэщыну траухуат уна-
фэщIхэм. А мурадыр къайхъулIэн 
 папщIэ, нэ зытращIа щIыпIэм ис 
 къуажэ 22-р зэран хъурт. Урысейр 
къэрал абра гъуэщ. Сыт абы дежкIэ 
жылэ 22-р зищIысыр?! Ар дуней псор 
зыгъэгызу щыта пщышхуэхэм я 
 щIыналъэ телъыджэмкIэ мэскъалщ, 
ауэ а жы лэхэм дэса цIыхухэм я деж-
кIэ - гуIэ гъуэшхуэщ. 

Жылэдэсхэр сыт хуэдэу тхьэу-
сыхами, къикIа щыIэкъым - Москва 
унафэ щащIат Псыжь IуащIэну. Гъат-
хэм а псыр уэру къожэ, ауэ гъэма-
хуэкIэ, бгым телъ уэсыр ткIужа, ды-
гъэ жьэражьэр щIылъэм къыщ-
хьэщыува нэужь, псы хъумапIэр 
ПсыжькIэ гъэн щIа хъуркъым, лъэ-
кIыркъым. Аращ «IуэхуфIым» и про-
ектыр щащIым ягу здыхунэмысар. 

Унафэ ящIахэм япкъ иткIэ, бжьэ-
дыгъу жылэ 13-м зы цIыху къыда-
мынэу, ягъэIэпхъуащ, иджыри 9-м 
цIыху куэд дыдэ къыдагъэIэпхъу-
кIащ, ауэ зэрыщыту дашыфакъым. 
ЦIыху хэм я унэхэр ябгынэну хуей-
тэкъым, къахудэкIыртэкъыми, къа-
лэм унэ щы хуаухуауэ, фэтэр, лъап-
сэ къыщратыну жраIэурэ, къыда-

1950 гъэм, накъыгъэм и 9 махуэ 
лъапIэм техуэу, Хэку зауэшхуэм 
хэту къэзыгъэзэжа ди адэ Хьэз-
рит си къуэш нэхъыщIэмрэ сэрэ 
къытхуищэхуащ шэрхъитI зыщIэт 
лъакъуэрыгъажэ. Сэ а тыгъэм 
икъукIэ сыщыгуфlыкlат. Ауэ къэ-
жыхьыкIэ тщIэртэкъыми, пщэд-
джыжьыпэм къыщыщIэдзауэ 
жэщ къыттехъуэху, хьэблэм дэс 
си ныбжьэгъу щIалэ цIыкIухэр ди 
гъусэу, лъакъуэрыгъажэр къет-
лъэфэкIырт, зыдгъасэу. Сыт ды-
мыщIэми, ди Iуэхур къыдэхъу-
лIэр тэкъым: лъакъуэрыгъажэр 
дэр кIэ иныIуэу къыщIэкIат, лъа-
къуэтегъэувапIэм ди лъакъуэхэр 
нэсыртэкъым, дыкъехуэхырт. 

АПХУЭДЭУ гугъу дехьу накъыгъэ 
мазэр блэкIащ, махуэкIэ Курпыпс 
дыхэсу, къаз шырхэр дгъэхъуу. Зэ-
гуэрым къазхэмрэ Iэщымрэ унэм 
къетхулIэжри, дыгъуэлъыжащ. 
Пщы хьэщхьэр даущыншэт. Зыми 
ягу къэкIынтэкъым а жэщым ди 
 къуажэм гузэвэгъуэ къыдэхъуэну. 
Зыри пэмыплъауэ, уафэгъуа-
гъуэмрэ щыблэмрэ укъагъащтэу 
уэлбанэшхуэ хъуащ. Сунжэ мэз 
лъэныкъуэмкIэ къыщIихри, къуацэ- 
чыцэхэр хэлъу гужьеигъуэу псы-
дзэр къехащ. Курп псыежэхым и 
зэпрыкIыпIэм телъа лъэмыж за-
къуэр ятIэпсым икъутэри, Тэрч 
псышхуэ лъэныкъуэмкlэ Iуихащ. 
Курпыпсым метритху-метрихкIэ 
 зыкъиIэтати, псыбэкъум дэмыхуэ-
жу къиуащ, гъунэгъуу щыс уна-
гъуэхэм я пщIантIэхэм дэлъадэу. 
Нэхущым ини цIыкIуи къуажэм дэ-
сыр щызэхуэсащ псыежэх зэп ры-
кIыпIэм деж. Курпыпсым и ижьы-
рабгъу бгы лъэныкъуэмкIэ Iэщ мин 
бжыгъэ зытет колхоз фермэр, абы 
нэмыщl бригадэкlэрэ щIым ще-
лэжь щIыпIэхэр щыIэт. Фермэм 
лэжьакIуэ мыкIуэфу утыку къина 
цIыхубзхэр гузавэрт, къамышу къа-
нэ жэмхэр сымаджэ хъунущ, шкIэ-
хэр зэтелIэнущ, жаlэу. АрщхьэкIэ 
ахэр цIыхухъухэм ягъэсабырыжащ, 
зыгуэр къэдгупсысынщи, псым ды-
зэпрыкIынщ, жэмхэм шкIэхэр щIэд-
гъэфынщ, псори тэмэм хъунщ жа-
Iэри. 

Пщэдджыжьыр сыхьэтибгъум 
щы хуэкIуэм, дзэ машинэу тIу, зыр 
Мэздэгу лъэныкъуэкIэ, адрейр 
Гроз нэ къалэмкIэ къикIауэ псыежэх 
зэпрыкIыпIэм къыIухьащ. Сэлэт -
хэм я нэхъыщхьэхэм унафэ ящIащ, 
махуэ зытIущым къриубыдэу зэп-

Бахъсэн щIыналъэм мы 
махуэхэм гъатхасэм щы-
щIи дзащ. Вэн-сэным хухаха 
губгъуэхэр дызэрыт илъэ-
сым гектар 32438-рэ  мэхъу.

БАХЪСЭН щIыналъэм 
мэкъу мэшхэкI нэхъыщхьэу 
сыт щыгъуи щыхасэр нар-
тыхумрэ гуэдзымрэщ. Къы-
зэралъытамкIэ, мы гъэм 
нартыхум хухахынущ гектар 
мин 22-м нэблагъэ. Бахъ -  
сэн щIыналъэм щIыпIэ уна-
фэр щызехьэнымкIэ и къу-
лыкъущIапIэм мэкъумэ-
шымрэ щIы IуэхухэмкIэ и 
IуэхущIапIэм и унафэщI 
 Къаскъул Хьэмидбий зэры-
жиIэмкIэ, мы гъэм сэхуран 
къудейуэ гектар 3850-рэ, 
 гъатхасэ гуэдзрэ хьэуэ гек-
тар 600, бондюэль лъэп-
къыгъуэм щыщ нартыхурэ 

ЦIыхубзу дунейм тетыр бащэкIэ зыщы-
гугъ, гуапагъэ мыкIуэщI къахуихьын 
яфIэщIу илъэс псом зыпэплъэ ЦIыхубз-
хэм я дунейпсо махуэр, гъатхэпэм и 8-р, 
блэкIащ. Хэти саугъэт лъапIэхэмкIэ ягъэ-
гуфIащ, хэти къыжраIа псалъэ IэфIхэм я 
гур щыз ищIауэ мэпсэу, псом нэхърэ нэ-
хъыфIу бзылъхугъэхэм ялъагъу удз гъэ-
гъахэр мин бжыгъэкIэ цIыхухъухэм 
къызэращэхуари ди нэгу щIэкIащ. Иужьу 
зи гугъу сщIа удзхэр иджыри гъужыну 
хунэсакъым, арщхьэкIэ къыкIэлъыкIуэ 
махуэхэр къызэрыгуэкIщи, гурыфIыгъуэ 
зэхаххэр зэмылIэужьыгъуэу мэпсэу 
бзылъхугъэхэр. Фэндырэм из фом щIы-
дагъэ фIыцIэу зы лошкIэ зэрыхакIэм 
ещхь пэлъытэу, мурад сщIащ си зы ма-
хуэр зыхуэдэм фыщызгъэгъуэзэну… 

ТЕЛЕФОНЫР къоуэ. Сыкъызэщоури, сы-
щхьэхыпэурэ ар зытелъымкIэ соIэбэ. Ярэ-
би, сыту псынщIащэуи нэху ща, сыгъуэ-
лъыжа къудей мыгъуэти. Зы сыхьэт нэхъ 
мыхъуми иджыри сыжеин щхьэкIэ сы-
мыщIэн щыIэтэкъым. АрщхьэкIэ неIэмал! 
Къалэну сиIэр си щхьэм къос, къэсшу 
 Iэхъуэм дэзгъэкIын хуей жэмитIым я деж 
къыщегъэжьауэ. 

ЖыпIэну емыкIункIи мэхъу, ауэ нэхъыбэ 
дыдэу сызыгъэщхьэхыр зыхуэпэнырщ. Ар 
къыщIызэхьэлъэкIыр зыхэслъагъуэр ма-
хуэм и кIуэцIкIэ плIэ-тхуэ зысхуэпэн хуей 
зэрыхъур аращ: бэкхъым сыщыкIуэкIэ, са-
бийр садым щысшэкIэ, лэжьапIэм зы щы-
хуэзгъэхьэзыркIэ, абы сыкъикIыжа иужь. 
АтIэ, зызохуапIэри сыкъыщIокI. Жейм зэры-
зыхезмыгъэлъэфэжам сыщогуфIыкIыж, 
зэман тIэкIу къызыхудэзгъэхуэжауэ къыс-
щохъури. Ар зыхухэхар, хабзэ зэрысхуэ-
хъуауэ, кофе крушкэ ныкъуэ сефэнырщ. 
Шэнычыр тызогъэувэри, сымыпIащIэурэ 
зызотхьэщI, кофер къызощIри зэрысфIэ-
фIым хуэдэу, зыри зэран къысхуэмыхъуу, 
Iэуэлъауэ лъэпкъи си тхьэкIумэм къимы-
цырхъэрэ зэрызызмыгъэнщI IэфIыкIэ 
тIэкIур щIыгъуу абы софэ. Си щхьэр зэры-
куда къалэнхэм сыкъызэрамыутIыпщыр 
арагъэнщ си кофе ефэныр куэдыщэрэ 
зэпысшауэ къыщIысщыхъур. Сыхьэтым 
 аргуэру сыхудоплъей ней-нейуэ, дакъи-
къиплI къудейщ тезгъэкIуэдар. Сызыхуэ-
арэзыжу икIи зысфIэпсэкIуэду сыкъо тэ-
джыж, Iэлъэ тIэкIур зыIэрызотIагъэ, жэмыш 
пэгуныр къызощтэри, бэкхъымкIэ соунэтI. 
Iэлъэ щIысIэрыгъыр къалэдэсхэм «сазэ-
рыхыхьэ» си Iэбжьанэхэр дахэн зэрыхуейр 
хьэкъщи аращ. 

Унагъуэм щIэсу хъуам нэхърэ нэхъыфIу 
сыкъэзылъагъу си хьэ сырыху гуапэшхуэри 
къыспожьэ къыздэлъейуэ, и кIапэр игъэ-
кIэрахъуэу. Iуэми нолъадэри Iэщхэр зэры-
дэзгъэкI куэбжэм и гъунэгъуу мэтIыс. «Сыт, 
зэрыIусхыу узэрыдэцIэфтынум зыхуэб-
гъэхьэзыру ара?», - соупщI си фIэщыпэу 
хьэм. СыкъыгуроIуэ, шэч къытесхьэркъым 
сыкъызэрыгурыIуэм. Е жэмхэр щыдэзу-
тIып щыкIкIэ е Iуэр къэстхъуауэ вэнвейр 
щисшкIэ дэжынущ, аращ игъэхъур. Дэжыр 
Iуэху, сабий садым нэкIуэнущ, бэлыхь 
Iэджэм сыхигъэту. Къигъэзэжынурэ си хъы-
джэбзыр школым нэс ишэнущ, ари игъэ-
бампIэу. 

«Сыт си дахэшхуэхэ, шэ пIапIу къооомбэу 
къызэфтыну фыхьэзыр? Си къабзэхэ, си 
дахэхэ», - жысIэу соубзэ жэмитIым. Iус фа-
лъэ зырыз язотри къызош. Хьэм сыхуэса-
къыпэурэ, сыхуилъ-сыхуэгубжьурэ ахэр 
фIыдызогъэкI. Апхуэдэ дыдэу хьэр згъэ-
хъуурэ куэбжэр Iузохри гу цIыкIур си Iэдэжу 
уэрамым сыкъытохутэ. Гъуэгу зэхэкIыпIэм 
хуозэ ди унэри, уэрам щэхумкIэ Iэщхэр 
къыщыдэбгъэкIми уэрамыщхьэм тетхэм 
укъалъагъу. Абыхэм сэлам язох, къалэм 
кIуэну щытхэми си щхьэр яхузощIри, си 
Iуэху яужь сохьэж. 

ДэкIа хуэдэкъым хьэри, хэт дигъэкIын сэ 
схъумэ зэпытурэ си къалэнхэр сщIэмэ. Бэ-
кхъымкIэ сыкъыщIыхьэжмэ, пщIантIэм 
укъы зэрыдыхьэ куэбжэшхуэр игъузэщIы-
кIащ. Пасэу къэтэдж зи мыхабзэ си щхьэ-
гъусэр хуэжьыIуэу дэкIащ, си къалэнхэм 
къысхухигъахъуэри: хьэр уэрамым тетщ 
 къежыхьри, къеджи пэт, сызэрыдэкIынур 
ещIэри зыпхуигъэхъеинукъым. 

СыхощэтыкIри, пщэфIапIэм сыщIохьэж. 
Пщыхьэщхьэм къэзгъэвыжыну щIыIалъэм 
къыдэсха джэдыр згъэжьэну тызогъэувэ. 
СыкъыщIокIри сабийм и щыгъынхэмрэ 
 сысейхэмрэ иджыри зэ сакIэлъоплъыж. 
 Согъэзэжри тебэм илъыр сопщэфI, пса-
лъэмакъ лей сыхуейкъыми, абы дашхынкIэ 
хъуну фIэIугъуэри къызогъэIэгъуэ, кхъуейр, 
щIакхъуэр зэпызоупщIри стIолым къыты-
золъхьэ. 

Сыхьэтыр 8-м и ныкъуэщ, абы фIэкIмэ 
 согувапэ. СыщIолъэдэж унэми, сабийр 
къэзгъэушу сыхуожьэ. «КъакIуэ, си псэ 
тIэкIу, къэуш си щIалэ закъуэ! Дамир, си 
псэ, кхъыIэ накIуэ, согувэ, сыкъыкIэроху». 
Сабийм гъынанэу щIедзэ, хуейкъым 
къэушыну. «КхъыIэ, мамэ, иджыри тIэкIу 
сыгъэжей, кхъа, нобэ садым сомыгъакIуэ», 
- щыжиIэкIэ си гур мэуз, арщхьэкIэ тызо-
гъэчыныхь: «Хьэуэ, хъункIэ Iэмал иIэкъым 
жыпIэр. Ар уи лэжьыгъэу аращ уэ, сэ ла-
жьапIэм сызэрыкIуэм ещхьыркъабзэу». 
ПIэм къыхызох, илъэситху хъу щIалэшхуэр 
къызэхьэлъэкIми, ваннэ пэшым нэс со-
лъэф. СыдэIэпыкъуурэ зетхьэщI, и дзэ 

Си  зы махуэ  закъуэ

Гъатхасэм  щIидзащ
хасэр зэрежьэну, зыхуей 
хуэзыгъэзэну техникэр зэ Iу-
зэпэщщ, губгъуэ лэжьыгъэ-
хэми псори хуэхьэзырщ.

КъищынэмыщIауэ, Бахъ-
сэн щIыналъэм ит псыIэ-
рышэхэр гъэкъэбзэным теу-
хуа лэжьыгъэхэр щIэгъэ-
хуэбжьауэ йокIуэкI. Губгъуэм 
псы щIэгъэлъэ дэ ныр зэпы-
мыун папщIэ мы хьэнэ зиIэ а 
лэжьыгъэр и кIэм ноблагъэ. 
Бахъсэн щIыналъэм щIыпIэ 
унафэр щызехьэнымкIэ и 
къулыкъу щIапIэм, КъБР-м 
Мэкъумэш Iуэху хэмкIэ и ми-
нистерствэм, КъБР-м псы 
щIэгъэлъэ дэнымрэ псы 
IуэхухэмкIэ и къулыкъущIа-
пIэм я IэщIагъэлIхэм кило-
метри 118,2-рэ зи кIыхьагъ 
псыщIэгъэлъадэ бжьамий-
хэмрэ псы жапIэ хэмрэ я 
Iуэхур зыIутыр къапщытащ 
икIи щIыпIэ зыбжанэм иIэ 
щыщIэныгъэхэр зэ ра гъэ пэ-
щыжын хуейуэ унафэ къащ-
тащ.

БЕСЛЪЭН  Берд.

«Гъуэгуу  щыIэу
хъуар  Къаншыуей

йокIуалIэ»

ры кIыпIэм деж лъэмыжыщIэ ща-
гъэувыжыну. Ауэ, ди адэм и къуэш 
нэхъыщIэм ар зэрымыхъунур зан-
щIэу яжриIащ. Хьэжпагуэ, Хэку за-
уэшхуэм хэту нэмыцэ зэрыпхъуа-
кIуэхэр Берлин нэс зыхужам, зэп-
рыкIыпIэ куэд зылъэгъуам, а Iуэ хум 
и пIалъэ ищIэрти, яхуигъэлъэ-
гъуащ, лъэмыжыщlэр бгы нэхъ те-
IэтыкIам хуэзэу ягъэувмэ, зэры нэхъ 
къабылыр. КъагуригъэIуащ, Курп 
зэжэх псыбэкъум зэпры кIы пIэм 
деж зыкъызэрыщигъэшыр икIи, 
псыдзэ къакIуэмэ, лъэмыжым 
 еныкъуэкъуурэ, и лъабжьэр аргуэ 
 ру зэрыщIилъэсыкIынур, зэрикъу-
тэжынур. Зэхуэсым къекIуэлIа 
 къуажэдэс лIыжьхэми Хьэжпагуэ 
жиIэр даIыгът, ауэ къедэlуакъым, 
зэрыжаIам хуэдэу ухуэныгъэм 
 щIа дзащ. 

Япэ махуэм бульдозерхэмрэ экс-
каваторхэмрэ машинэшхуэкlэ аб-
деж кърашэлIащ, етIуанэ махуэм 
псыр зэрыжэну бжьамийхэр далъ-
хьащ. АпщIондэху псыдзэ къежэха-

ри чэнж хъужати, цIыхухэри нэхъ 
мамыру я лэжьыгъэ IэнатIэм пэ-
рыувэжащ. Сабийхэр Курп и джабэ 
лъэныкъуэм дытету, лъэмыжыщIэр 
зэраухуэр тфIэгъэщIэгъуэну ды-
кIэлъыплъат. Ди лъакъуэрыгъа жэ-
ри зэрытIыгът, зыр тедгъэтIысхьэрэ, 
адрей тIур абы и бгъуитIымкIэ Iуту 
къетшэкIыу. Псыр къыздиуа лъэ-
ныкъуэм гъунэгъуу декIуэлIэну ды-
шынэрт. Абы гу лъызыта щIалэ нэ-
хъыжьхэм, къытщIэнэкIэн щхьэу-
сыгъуэкIэ, дытрагъэгушхуэу щIа-
дзащ, джабэ псы дзэр здежэх 
лъэныкъуэмкIэ егъэзыхыгъуэм ды-
къыщежэхыну. Дыкъагъэгугъэрт 
псым дынэмысу дыкъаубыдыжы -
ну. Псыдзэр нэхъ мащIэ хъуами, 
абы и псынщIагъыу ехым тепщIыхь-
мэ, илъэсищ зи ныбжь сабийр зыуи 
къыщымыхъуу ихьыфынут, лъа-
къуэрыгъажэри щIыгъуу. Си ныб-
жьэгъухэм зыми ядакъым. Сэ сы-
зэрыарэзыр щалъагъум, зэхэлъа-
дэри лъакъуэрыгъажэм сытрагъэ-
тIысхьащ, асыхьэтуи зыгуэр 

къыс щIэрыIэри, джабэм сыкъри-
гъэ жэхащ. Си лъакъуэрыгъажэм 
зы псынщIагъ къищтати, сыщтауэ 
сыкIийрт, «сыкъевгъэл!» жысIэу. 

АрщхьэкIэ сыкъэзыубыдыжыну 
жызыIахэр шынэжри, зэбгрыжы-
жауэ къыщIэкIащ. ЯтIэпсыр зри-
хьэх псыбэкъум сынэсыным мет-
рипщI хуэдиз иIэжу арагъэнт, ди 
 гъунэгъу щIалэ МуIэзин, къэхъур 
къызэрилъагъуу, къыпэщIэхуа зы 
бжэгъу къипхъуатэри, джэрэзу си 
лъакъуэрыгъажэм и шэрхъхэм 
къыкIэщIидзащ. Лъакъуэрыгъажэр 
тIууэ зэпыудри, удзыпцIэм сыхэхуэу 
сэри сыщхьэпридзащ. ГъэщIэгъуэ-
ну фэбжь зыри згъуэтакъым, ауэ 
лъакъуэрыгъажэр зэрыкъутар ап-
хуэдизкIэ си жагъуэ хъуати, сызэ-
щыджэу сыгъырт. Абдеж къыз-
бгъэдэлъэдэжащ псори, си гур фIы 
къысхуащIыну, псыежэхым сыхэ-
мы хуэу си насыпу сыкъызэрелар 
къызгурагъаIуэу. 

АпщIондэху, сэлэтхэм зэрыжаIам 
хуэдэу, махуэ зытIущым лъэмыжыр 
зэфIагъэувэжри, ежьэжахэщ. Ауэ, 
мазэ зытIущ дэкIауэ арат, къуа жэ-
дэсхэр аргуэру псыхъуэм щызэ ры-
хьам. Си адэ къуэшым и гум ищIат 
- СунжэкIэ псыдзэ къикlри, тхуа-
щIы жа лъэмыжыщIэр трихат, и 
лъэужьи умылъагъужу.

Апхуэдэу щыхъум, Налшык къа-
лэм нэхъыщхъэхэр къикIри къуа-
жэдэсыр къагъэгугъащ Курп псые-
жэхым зэрызэпрыкIыну лъэмы -
житI хуащIыну - япэ лъэмыжыр 
 колхоз правленэм хуэзэу, адрейр - 
«Водокачкэ» псыхъуэм деж. А 
Iуэхум мазэ зыбжанэкIэ елэжьащ. 
Колхоз правленэм хуэзэу ящIа 
лъэмыжыр илъэс зытIущ щытауэ 
аращ, псыдзэм щIилъэсыкIри, ари 
Тэрч псышхуэмкIэ ирихьэхыжащ. 
«Водокачкэм» и гъунэгъуу ягъэувы-
жа лъэмыжыр иджыри къэс щытщ.

Япэм хуэдэу псыдзэ шынагъуэ 
СунжэкIэ къехыжыркъым, Курп 
псыри апхуэдэжкъым, къуажэ 
цIыкIур мамырщ. Къаншыуей и 
 гъуэгу зэхэкIыпIэм щызэблож Мэз-
дэгу, Грознэ, Беслъэн, Прохладнэ, 
Налшык къалэхэм кIуэ-къэкIуэж 
машинэхэр. Абы къыхэкIыу къуа-
жэдэсхэм жаIэ: «Гъуэгуу щыIэу 
 хъуар Къаншыуей къокIуалIэ». А 
жыIэгъуэр ирагъэщхьу къыщIэ-
кIынщ, зэман куэдкIэ узэIэбэ кIыж-
мэ, цIыху Iущхэм жаIауэ къащIэ-
нам: «Гъуэгу псори Рим йокIуалIэ» 
жыхуаIэм.

КIЭРАШЭ  Михаил.

Адыгэ  къалэм
и  къэунэхукIар

2022 гъэм къриубыдэу ди 
республикэм зыхуей щы-
хуагъэзэну хэм ящыщщ 
Шэджэм ЕтIуанэ - Булунгу 
щIыналъэ гъуэгур. «Кав-
каз» федерал гъуэгум къы-
щыщIедзэ ри, ар докI Ла-
шынкъей, Шэджэм Ипщэ, 
Хъущтэ - Сырт, Эльтюбю, 
Булунгу жылагъуэхэмкIэ. 
Псори зэхэту гъуэгум и 
кIыхьагъыр километр 65-рэ 
 мэхъу.

Къэбэрдей-Балъкъэ рым и 
Iэтащхьэм гъэ кIуам Шэ-
джэм щIыналъэр къы щы-
зэхи кIухьам тепсэ лъы хьауэ 
щытащ а лэжьыгъэ иным хи-
убыдэу Хъущтэ - Сыртрэ 
Шэджэм Псы къе лъэхэмрэ 
зэпызыщIэ  гъуэгу Iыхьэр Iэ-
мал имы Iэу зэгъэ пэщыжын 
зэры хуейри. Къуа жэхэр зэ-
рызэпищIэм имы закъуэу, ар 
Шэджэм аузым и зыплъы-
хьыпIэ щIыпIэхэм ухуэзы шэ 
турист гъуэгущ.

Лэжьыгъэхэр IыхьитIу 
 кърахьэлIэнущ: япэщIы кIэ 
Шэджэм Ипщэм къыщы -
щIэдзауэ Хъущтэ - Сырт, адэ-
кIэ Псыкъелъэ хэм нэ сыху. 

Гъуэгу лэжьыгъэхэм къа-
дэкIуэу, мы щIыпIэхэр зэIу-
зэпэщ ящIынущ: лъэс зе-
кIуапIэхэр яухуэнущ, къагъэ-
нэхунущ, зыплъы хьыпIэ 
 щIы пIэхэр хуащIынущ, лъэ-
мыжи 5 къагъэ щIэрэ щIэ-
жынущ.

2023 гъэм Эльтюбю - Бу-
лунгу, 2023 - 2024 гъэхэм Ла-
шынкъей пэгъунэгъу ки ло-
метр 15 зи кIыхьагъ гъуэгу-
хэм я ужь ихьэнущ.

ШЭРЭДЖ  Дисэ.

Ди  аузхэмрэ
гъуэгухэмрэ

шырт гъэпцIагъэкIэ. 
Дэнэт здагъэIэпхъуэнур жыпIэмэ, 

Адыгейскт. Абы щыгъуэ ар иджыри 
щIыпIэ нэщIт. 

Арати унагъуэ 1957-рэ ягъэIэп-
хъуащ, ахэр цIыху 8145 хъурт. 1969 
гъэм фокIадэм и 27-м Адыгейск япэ 
дыдэу дэтIысхьащ Лъостэнхьэблэ 
щыщ унагъуэ 22-рэ. Абыхэм адрей-
хэри якIэлъыкIуащ. 

- Сэ фIы дыдэу сощIэж Адыгейск 
дыкъыщагъэIэпхъуауэ щытар, - жеIэ 
Жамырзэ Гуащэнагъуэ. - Сэ курыт 
еджапIэм сыщIэст иджыри. Науэжь-
хэм я унэ-лъапсэр ябгынэну хуэмей-
уэ, зыкъранэрт, ауэ залымыгъэкIэ 
къыдашырт. Дэри, адрейхэм хуэдэу, 
унэ хьэзыр къыдэжьэу, дызыхуеину 
псори хьэзыру къыджаIэрт, батэкъу-
тэ ягъэ шырт. Ауэ дыкъыздэкIуар 
зищIысыр къыдгурымыIуэу, ды-
къэуIэбжьат. ИхъуреягъкIэ нэщIт. 
Адыгейск зыт ращIыхьыну щIыр шэду 
щытащ. Пэжщ, шэдт, хьэндыркъуа-
къуэрэ блэ рэ щыкуэду. Сытыт пщIэ-
нур: пхъэкIэ зэIулIа унэжь цIыкIухэм 
дыщIэст, хэти, зэрыхузэфIэкIым 
елъы тауэ, унэ ищIырт, зыр адрейм 
дэ Iэпыкъужырт, зэкъуэтт. Ауэрэ унэ 
гуэрхэри къалэм къыдэуващ, власт-
ми мащIэу зыкъыт щIигъакъуэу щIи-
дзащ. Пэжыр жып Iэмэ, шэдым, псы 
хъумапIэм зы къуагъащIэрт - блынхэр 
псыIэ къэ хъуурэ фырт, бамэм унэм 
ущIигъэсыртэкъым, унэм нэхъ ма-
щIэрэ дызэрыщIэсыным дыхэт зэ-
пытт. ЩIыхъейр тхуэлъэ хъуат, блын 
фахэр  мащIэ-мащIэурэ къещэтэ-
хырт. Мэзхэр ираупщIыкIати, пхъэ 
гъэсыныр  зыгуэрурэ къэгъуэтын 
 хуейт, псы дызэфэнри къатшэу арат. 
Сыт щхьэкIэ жыпIэмэ, нитраткIэ 
 къулей щIыгъэп шэрхэр щIым щIалъ-
хьэти, а гын бзаджэр щIым кIуэцI-
рыкIыурэ, ди псы къуийхэм нэсырт, 
абы уефэнри уи IэкIэ зыбукIыжынри - 
зыт. Зи Iуфэхэр фIыуэ ямыгъэбыда 
псы хъумапIэм ибгъухэр гуилъэ-
сыкIырти, псыIагъэм нэхъри зиуб-
гъурт, щIым укIуэц Iры щэтырт. Псы 
хъумапIэр Iэтауэ къызэ Iуахащ, ар 
ягъэлъэпIащ, ауэ лIэныгъэр куэдкIэ 
нэхъыбэ хъуат, лъхугъэри мащIэ 

дыдэт. Ди щIалэщIэхэр армэм 
 ираджэжыртэкъым, я узыншагъэр 
щIа гъуэтэкъыми. Япэми хуэдэу, но-
бэр къыздэсым ди щIалэгъуалэм я 
упщIэ нэхъыщхьэр зыщ - дэнэ лэ-
жьапIэ дыкIуэну, дэнэ ахъшэ къы-
щыдлэжьыну? ЦIыху минхэр Крас-
нодар нэс макIуэ лэжьапIэ. Сыт нэ-
гъуэщI къахуэнэжыр? Аращ гъащIэу 
тхухахар.

Прунж тонн мелуанхэр-щэ, жып-
Iэмэ, ди щIыпIэхэм прунжыр къы-
щыкIрэ къыщымыкIрэ зэгъэщIэн 
 хуеяуэ къы щIэкIынущ япэщIыкIэ.  
Ари проектыр зыгъэхьэзырахэм я зы 
щыуагъэщ. КъызэрыщIэкIымкIи, 
 гектар минищэ бжыгъэхэр зыубыда 
«мурадыфIым» хузэфIэкIыр зыщ - 
къэзыухъуреихь  щIы уэпсым хэлъ 
 гъащIэр иукIынырщ. Псым апхуэдиз-
кIэ нитратрэ гъущI хьэ лъэхэмрэ куэду 
хэлъщи, бдзэжьей хэс дэнэ къэна, 
ухуейуэ хэбгъэтIысхьэ ми, зы махуэ 
хэсыфынукъым, къазхэмрэ бабыщ-
хэмрэ абдеж щагъэтIылъ джэ ды-
кIэхэр шкIумпI мэхъу. Гъэмахуэм ба-
дзэмрэ аргъуеймрэ апхуэдизкIэ 
 куэдщи, зэрызащыпхъумэнур умы-
щIэжу укъонэ. 

Арами, цIыхухэр хуейкъым, псы 
хъу мапIэм ит псы фIейр Псыжь 
 храгъэкIэжыну, сыт щхьэкIэ жыпIэ-
мэ, псоми фIыуэ къагуроIуэ абы 
къри кIуэну къулейсызыгъэм и ина-
гъыр. ЦIыхухэр зыщIэлъэIур зыщ - 
«Краснодар хым» и щытыкIэмрэ и 
зэхэ лъы кIэмрэ мардэм къитIасэу, 
шынагъуэ хэмылъу ар зи лэжьы-
гъэхэм «яIыгъынырщ». БлэкIар блэ-
кIащ, абы зыри пхуещIэжынукъым. 
Псом хуэ мыдэу уи блэкIар псы лъаб-
жьэм щы щIэлъым деж. Гуузщ, ауэ 
сыт пщIэн? Ари гъащIэм и зы лъэ-
хъэнэщи, уебэкъуэн хуейуэ аращ. 

Е здэщымыIэм, фIыи щыIэкъым 
жаIэ. Нобэ Адыгейск ефIакIуэу къа-
лъытэ. Ар нэрылъагъущ икIи уи фIэщ 
закъуэ хъунукъым къалэм ущыдэт-
кIэ, а щIыпIэр илъэс 47-рэ ипэкIэ 
 къуму щытауэ, «шэдым къыхэкIауэ», 
апхуэдизу щIалэу. Курыт еджапIэ, 
 сабий сад, сымаджэщ, музей, гъуаз-
джэхэмкIэ сабий еджапIэ, сабий-
щIалэ гъуалэ спорт школ, сабий ту-
ризмэм и центр, мэжджыт, щэнхаб-
зэм и унэ,  куей газет, газет тедзапIэ, 
тыкуэн  бжыгъэншэхэр, шхапIэ хьэ-
лэмэтхэр, унэ лъагэшхуэхэр, Iуэху-
щIапIэхэр, библиотекэхэр… Сыт 
иджыри узы хуейр упсэун папщIэ? 
КъедмыбжэкIахэри хэтыжу, псори 
иIэщ къалэ цIы кIум. 

СпортымкIэ, музыкэмкIэ ехъу лIэ-
ныгъэшхуэхэр зиIэхэр, Хэку зауэш-
хуэм лIыгъэ щызезыхьахэр, лэжьы-
гъэм и ветеранхэр, зэчиифIэ цIыху-
хэр и куэдщ Адыгэ къалэм. ФIы и 
лъэны къуэкIэ гъащIэм закъыхуигъэ-
зауэ жыпIэ хъунущ. 

Щэрмэтхэр, мэуэтэхэр, хьэтхэр 
щы зэхэзекIуэу, гъащIэр къыщикъуэ-
лъы кIыу щыта щIыщ нобэ Адыгэ 
 къалэр зытетыр.  

А зэман жыжьэм и хъыбар щаIуэ-
тэжкIэ, куэдым ягу къокIыж щIыпIэр 
ибгынэну хуэмейуэ къэна хьэжьыр. 
Сыт ящIами, къахудэкIакъым. Хьэр 
зей лIыжьыр абы кIэлъыкIуэурэ, 
 игъашхэрт. КIуэ пэтми, псы хъума-
пIэр щыз хъурт, хьэжьыр зыдэлъ 
 лъапсэм ар къыщекIуалIэкIэ, ныб-
жьэгъу пэ жыр, пщIэууэ, икIуэтырт. 
Унэр псым щы щIэтIысыкIам ирихьэ-
лIэу хьэжьми и псэр хэкIащ. 

ФЫРЭ  Анфисэ.

цIыкIухэр елъэщIри зыдохуапэ. Дыкъыдэ-
кIащи, хьэр щылъщ - къытщогуфIыкIыппэ. 
ПщэдджыжькIэрэ куэбжэм къыщIэплъу, 
гъыуэ фIэкIа умыщIэу пщIэууэ къыткIэ-
лъыплъ хьэр садым нызэрыкIуэнум си 
 къуэ ри щогуфIыкI. Сэ зыращ абыкIэ мы-
арэзыр. 

Джэгуу нежьами, куэдрэ дымыкIуэу хьэ 
гуэрым хуозэри езэуэн щIедзэ. ЗэкIыры-
зохуж. Школымрэ садымрэ кIуэ цIыкIухэм 
яжьыхолъадэ, егъэгужьей. Дзакъэркъым, 
ди насыпщи, апхуэдэ хьэл хэлъкъым, ауэ и 
теплъэр щалъагъукIэ, щабгъэдэлъадэкIэ 
щышынэнхэкъэ, щошынэ. Дынэсыпащ 
школ куэбжэм, аращ садыр зыхэтри. Егъэ-
джакIуэ гуэр ди япэ иту хуэмурэ макIуэ. Абы 
дыщыщIэрыхьэкIэ: «Хэт и делэ школым хьэ 
и гъусэу къакIуэр?» - жеIэри кърегъажьэ. 
Пщэдджыжь къэс сызыхэт бэлыхьри, нэ-
гъуэщI къинэмыщIи я Iуэху зезмыхуэу: «Тхьэ 
сыпэмылъэщу къысфIыдэкIа мыгъуэмэ», - 
жызоIэ зызухеижыну сыхэту. АрщхьэкIэ 
 нэхъейуэ къобл: «Это твои проблемы», - жи 
зигъэурысыбзэу, адэкIи Iэджэ къыпегъэу-
вэ. Сэ зыри зэхэсхыжыркъым, иджыпсту 
сыкъыщиудынущ, сыкIиину аракъым, сы-
гъынущ. Зызытызоубыдэжри, арат занщIэу 
си щхьэм къэкIари: «Уи фIэщ зэрыхъун, уэ 
нэхърэ сымынэхъ делэ», - жызоIэри сы б-
локI. АрщхьэкIэ си махуэр къутащ. Арынша-
ми гукъыдэжышхуэ сиIэу сыкъэтэджатэ-
къым, си гур зыгуэрым ихузырт, си псэр 
 гугъу ехьырт. Псалъэ гуауэ сыхуэныкъуэх-
хэтэкъым нобэ. АрщхьэкIэ зэрыхъун хуейм 
хуэдэу хъуащ, сыт тщIэн, дыпсэунщ. 

Сыкъосыжри, бэлыхь сыхэзыдза хьэжь 
цIыкIури си япэ иту пщIантIэм ныдолъэ дэж, 
бжэIупэм ныIуувауэ шхын къыщыхущIэс-
хынум поплъэ. Псори зыгуэр щхьэкIэ къыс-
поплъэ, псори къысщогугъ, ауэ сэ зэи зыми 
сыщыгугъ хъуркъым. ФIыкIэ сызыщыгугъ-
хэми сагъэщIэхъу, къысхуащIэнIауэ сызы-
пэ плъэхэри пIащIэркъым зыкъысщIагъэ-
къуэну…

«Это ваши проблемы» псалъэхэр жагъуэ 
дыдэуи пхужыIэнукъым, ауэ ахэр си щхьэм 
итIысхьащи кIуапIи жапIи къызатыркъым. 
Душым сыщIэуващи псыр уэру зэтызо-
гъэлъадэ си гупсысэ жагъуэр езгъэлъэсмэ 
сфIэфIу. Пэж дыдэу тIэкIу си гур нэхъ псэ-
хуа хуэдэщ. Зысхуапэщ зызгъэхьэзырри 
 сыкъыдэкIащ, Налшык сыкIуэну. Километр 
тхущIкIэ пэжыжьэщ ди къуажэр сыщыла-
жьэ къалэм, абы махуэ къэс сокIуэ-сыкъо-
кIуэж. Маршруткэм ситIысхьащи, зыми 
семыпсэлъэн, зыри къызэмыпсэлъэн щхьэ-
кIэ си нэхэр зэтеспIэри зезгъэщIауэ сы-
щысщ. Махуэ къэс сызрихьэлIэ цIыхухэм си 
фэм сызэримытыр къащIащ, къызжезыIэ-
паи яхэтщ. АрщхьэкIэ зытезмыгъэхьэу 
адэкIи псалъэмакъыр къыфIэзмыгъэкIыу 
зыщхьэдызогъэух. 

Сезэшауэ сынэсащ лэжьапIэм. Арщхьэ-
кIэ фIыуэ слъагъуу сызыпэрыт лэжьыгъэм 
 къаруущIэ къысхилъхьами ярейщ.

Махуэ псом сылэжьащ, къэхъуар зэзэ-
мызэ си гум къридзэми сIэщIэхужурэ. Пщы-
хьэщхьэ хъууэ маршруткэм сыкъитIысхьэ-
жа иужь, аргуэрыжьти къыспкърыхьэжащ. 
НэхъыфI пщIэну ухэтыху, уи къару зыхуилъ 
псомкIи гугъу зебгъэхь пэтми, гуныкъуэгъуэ 
щхьэ нэгъуэщIхэр хэбдзэу, уэри ухэхуэу 
пIэрэ? Апхуэдэу щыжысIэкIэ, си щхьэ-
гъусэм къызэрыгурыIуэр нэгъуэщIущ: абы 
псалъэмакъ къызэрикIынур пщIэуэ щхьэ 
Iуэхур блэжьрэ-тIэ жи. Апхуэдэукъым ар 
зэрыщытыр, гур зэрыгъум дыгъур ирожэ 
псалъэжьым нэхъ хуэкIуэу аращ. Утогу зэ-
выхь, уошынэ, урогузавэри, сыт хуэдизкIэ 
нэхъыфIу пщIэну ухэтми, нэхъыкIэм хуэдэу 
мэхъу. «СщIэрт сэ ар», - щыжыпIэм и деж 
ухуейуэ къэбгъэхъуауэ аракъым, узэры-
хуэмейуэ Iуэхур зэрыхъунур уи псэм ищIэу 
арат. КIэщIу жыпIэмэ, усакIуэ гъуэзэджэ 
гуэрми зэрыжиIащи, «Хуэныкъуэр хэт мы си 
гум щыщIэм, - / Ар си гум ейщи, иреIэж». 

«Это твои проблемы» псалъэхэр щIэх-
щIэхыурэ си гум къридзэу, псом хуэмыдэу 
школым гъунэгъу сыщыхуэхъукIэ къысщ-
хьэрыуэу махуэ зытIущ дэкIащ. 

Зы пщэдджыжь гуэрым сабийр садым 
щIэзгъэхьэри къэзгъэзэжауэ сыкъыздэ-
кIуэжым, а егъэджакIуэм сыхуэзащ. «Уи ма-
хуэ фIыуэ, - жи, - кхъыIэ, къэувыIэт, хэт уи 
цIэр?» СыкъызэтоувыIэри: «НэхъыфIыжу, 
Залинэщ», - жызоIэ. «Сэри сы-Залинэщ. Зы-
махуэ тIэкIу ткIииIуэу сынопсэлъащ, кхъыIэ, 
къысхуэгъэгъу. Пасэу хьэ къызэдзэкъауэ 
щытащи, Iейуэ сыщошынэри аращ», - жи. 
«Ягъэ кIакъым, сэри сыкъуэншащ», - жы-
зоIэри си гъуэгу сытоувэж. Сынэсыжыхуи 
махуэ псоми сегупсысащ абы. Аракъэ 
мастэр гуапэщи мастэр гуауэщ жыхуа-
Iэжыр. 

Сыкъэсыжри, унэмкIэ пщыдджыжь Iуэхуу 
къыщысхуэнар сыпкIатэ-сылъатэу нэзгъэ-
сащ. Маршруткэм ситIысхьэри Налшык сы-
кIуащ. Абы ис си цIыхугъэхэм нобэ сыкъа-
цIыхужырт, сызэры-Залинэти! Зэи хуэмы-
дэжу сызыхуэарэзыжт а махуэ зытIущым 
згъэвын хуей хъуа гуныкъуэгъуэм и жэуапу 
сыкъызэримытхъутхъукIам щхьэкIэ. Пса-
лъэ жагъуэ жесIауэ, сыкъэгубжьауэ щыта-
мэ, нобэ гузэгъэгъуэ къызэзыта «къысхуэ-
гъэгъу» псалъэр зэрызэхэзмыхынум шэч 
хэлътэкъым.

Мис апхуэдэщ си зы махуэр. Фыфейр-
щэ? 

ИСТЭПАН  Залинэ. 

 джэшхъурейуэ гектар 1300-
рэ ясэнущ.

ЩIыналъэр жылэхэмкIэ 
ирикъуу къызэгъэпэщащ. 
Но бэкIэ къуажэдэс мэкъу-
мэшыщIэхэм гъатхасэ гуэ -
дзу гектар 230-рэ, хьэуэ гек-
тари 130-рэ щIым хагъэзэ-
гъащ. 

Губгъуэ лэжьыгъэхэр тэ-
мэму ирагъэкIуэкIын пап -
щIэ щIыналъэм трактор 
 426-рэ, гъавэр Iузых комбайн 
 78-рэ, мэкъумылэр зэщIэзы-
къуэж комбайн зэмылIэу-
жьыгъуэу 25-рэ, пхъэIэщи 
145-рэ, щIыгъэщабэу 145-рэ, 
жыласэу 131-рэ иIэщ. Гъат-

НэхъыжьыфIым йохъуэхъу

Я къару псори  
ирахьэлIэ

Лъэщагъым  хуащI  хэлъхьэныгъэр

Дызэрыхущытыр  зыхищIэуи?

ДжэгукIэр яхузэтеублэркъым

Ди республикэм и курыт 
школхэм щеджэ ныбжьы-
щIэхэр дапщэщи жыджэру 
хэтщ щIыналъэпсо, къэ-
ралпсо зэпеуэ зэ мы лIэу-
жьыгъуэхэм. ЗэфIэкI лъа-
гэхэр яIэу абыхэм зыкъы-
щагъэлъагъуэ мы зэ-
маным екIуэкI «Урысей 
Фе дерацэм и лъэщагъым 
сэ хуэсщI хэлъхьэныгъэр» 
урысейпсо зэпеуэми.

«Доктрина» къэралпсо 
жылагъуэ зэгухьэныгъэм 
къы зэригъэпэща а зэхьэ-
зэхуэм и щIыналъэ Iыхьэхэр 
иджыблагъэ зэфIэкIащ. 
Абы кърикIуахэм хэплъэжа 
нэужь, къызэгъэпэщакIуэ 
комитетым белджылы 
ищIащ Москва щекIуэкIыну 
кIэух Iыхьэм, конференц 
жып хъэм иту ящIынум, хэ-
тыну зыхуэфащэхэр. Гуа пэ 
зэрыхъущи, апхуэдэ пщIэ 
зыхуащIахэм яхэхуащ ди 
республикэм щыщхэри. 
Май къалэм дэт курыт шко-
лым и еджакIуэ Сивишкин 
Богданрэ абы и егъэджакIуэ 

 Урысейм и суд приставхэм я федеральнэ къулы-
къум и управленэу КъБР-м щыIэм и унафэщI - Къэбэр-
дей-Балъкъэр Республикэм и Суд пристав нэхъыщхьэ, 
къэрал кIуэцI къулыкъум и полковник Бауаев Ахъмэт 
иригъэкIуэкIащ блэкIа илъэсым я лэжьыгъэм къри-
кIуахэм теухуа зэIущIэ.

- ДИ ЛЭЖЬЫГЪЭР 2021 гъэм шэщIауэ егъэкIуэкIыныр 
гугъу къищIащ пандемием. Апхуэдэу щытми, ди къалэн-
хэм дыпэлъэщащ, унэтIыныгъэ нэхъыщхьэхэм 
 ехъу лIэныгъэр щыдиIэу. ЗэхэдгъэкIын хуей Iуэхухэр ме-
луаным щIигъурт. Управленэм къигъэсэбэпащ щIыхуэ 
зытелъхэм хабзэм тету ахэр зэредгъэпшынын хэкIы-
пIэхэр. Къапщтэмэ, къызэднэкIа илъэсым уголовнэ жэ-
уапым етшэлIащ щIыхуэр зымыт цIыху 313-рэ, (2020 гъэм 
- 212-рэ), административнэ жэуапым ирашэлIащ 5460-рэ 
(2020 гъэм – 3961-рэ), Урысей Федерацэм икIыну хуит 
ямыщIахэм я бжыгъэр 93859-рэ, рулым дэтIысхьэныр 
пIалъэкIэ зыпаубыдахэр 2023-рэ, зи мылъкур яубыдахэр 
2786-рэ мэхъу. Псори зэхэту щIыхуэу ирагъэпшынащ сом 
меларди 3,7-рэ (2020 гъэм – меларди 2,7-рэ), - жиIащ суд 
пристав нэхъыщхьэм.

Бауаев Ахъмэт къызэрыхигъэщащи, бюджет псоми 
ягъэкIуащ сом мелард 1,4-м щIигъу, абы щыщу налогыу 
сом мелуан 996-рэ, уполномоченнэ орган хэхахэм зэрет-
хьэкъуа сом мелуан 209-рэ. Сыт щыгъуи хуэдэу, хэхауэ я 
нэIэ тетащ алиментхэр егъэтыным. Сабийхэм иратын  
 хуеяуэ сом мелуан 242-рэ ирагъэпшынащ икIи зейхэм 
 хуагъэхьыжащ. 2020 гъэм елъытауэ ар сом мелуани 
 130-кIэ нэхъыбэщ. 

Улахуэр тыным и гугъу щищIым Бауаевым жиIащ Iуэху-
щIапIэ зыгъэлажьэхэм къатехуауэ сом мелуани 4,4-рэ 
зэрырагъэпшыныжар. И кIэм нэсу зэхамыгъэкIауэ зэкIэ 
къахуэнар Iуэхуитхущ, псори зэхэту сом мин 500-м теухуа 
щIыхуэрщ. Ар пыщIащ IуэхущIапIэхэр банкрот щытыкIэм 
къызэрихутам. УнафэщIым къыхигъэщащ улахуэмкIэ 
къатехуа щIыхуэр япшыныным ехьэлIауэ зэхагъэкI 
Iуэхухэр иужьрей илъэсиплIым къриубыдэу хуэдэ 16-кIэ 
нэхъ мащIэ зэрыхъуар. Ар кърикIуащ прокуратурэм и ор-
ганхэм быдэу япыщIауэ зэрадэлажьэм.

Управленэм, КъБР-м щыIэ МВД-мрэ «Республикэ шы-
нагъуэншэ» ГКУ-мрэ ящIыгъуу, Налшык къалэ къы-
дыхьэпIэхэм деж щрагъэкIуэкI гъуэгум зэрыщызекIуэ 
хаб зэхэр зэрагъэзащIэр къэпщытэным хуэгъэза рейд-
хэр. Абы кърикIуахэм япкъ иткIэ ГИБДД-м и органхэм я 
унафэкIэ бюджетым Iэрыхьащ сом мелуани 170-рэ. 

- А псом къадэкIуэу 2021 гъэм ди лэжьакIуэхэм шына-
гъуэншагъэр къыщызэрагъэпэщащ КъБР-м и суд Iуэху-
щIапIэхэм щекIуэкIа зэIущIэ мин 23,5-м щIигъум, судым 
къекIуэлIэн хуейуэ зыхуагъэувауэ абы хэтын зымыдэ 
цIыху 3874-рэ хагъэзыхьри кърашэлIащ. Судхэр щра-
гъэкIуэкIкIэ абы хэтын хуейуэ къраджахэр щыбла-
гъэкIым, яIыгъыну зыхуимыт хьэпшып 6168-рэ абы щIа-
хьэну яужь иту къытрахащ, административнэ хабзэр 
1103-рэ къызэпаудауэ ятхащ. Ди лэжьакIуэхэм я набдзэ-
губдзаплъагъэм и фIыгъэкIэ къызэрымыкIуэ щы-
тыкIэхэр, хабзэншагъэ Iуэхухэр къэхъуакъым, – жиIащ 
Бауаев Ахъмэт.

Суд пристав нэхъыщхьэм жиIащ УФССП-м и управле-
нэу КъБР-м щыIэм республикэм и къэрал властым и ор-
ганхэм адэкIи япыщIауэ щытыну зэримурадыр, я лэжьы-
гъэр ирагъэфIэкIуэным я къару псори ирахьэлIэну 
зэрыхьэзырыр. 

 УЭРДОКЪУЭ Женя.

Гъатхэпэм и 15-м илъэс 80 ирикъуащ 
къэрал кIуэцI IуэхухэмкIэ органхэмрэ 
къэрал кIуэцIыдзэхэмрэ я ветеранхэм я 
Аруан район советым хэт Чып Хьэбас 
Хьэжумар и къуэр. 

НЭХЪЫЖЬЫФIЫР а махуэм Урысей 
 МВД-м Аруан районым щиIэ къудамэм 
ирагъэблагъэри, ягъэлъэпIащ. Вете-
раным ехъуэхъуащ ОМВД-м и унафэщI, 
полицэм и полковник Бейтыгъуэн Рустам, 
къудамэм дэлажьэ Жылагъуэ советым и 
унафэщI Мырзэ Эльмирэ, Къэрал кIуэцI 
IуэхухэмкIэ органхэмрэ къэрал кIуэцIы-
дзэхэмрэ я ветеранхэм я советым и тхьэ-
мадэ Анимыкъуэ Леонид, ОМВД-м и Iэна-

«Легион Динамо» (Мэ-
хъэчкъалэ) - «Спартак-Нал-
шык» (Налшык) – 2:0. Мэ-
хъэчкъалэ. «Динамо» ста-
дион. Гъатхэпэм и 20-м. 
ЦIыху 200 еплъащ.

Судьяхэр: Вертков, Се-
лезнёв, Чаплыгин (псори 
Мэзкуу щыщщ).

«Легион Динамо»: Кази-
ханов, Муслуев, Наниев, Са-
лахетдинов, Муртазалиев, 
Удунян, Магомедалиев 
(Шал бузов, 46), Курбанов, 
Саадуев (Битаров, 77), Абду-
лавов (Абдулхамидов, 54), 
Вагабов (Шихаев, 70). 

« С п а р т а к - Н а л ш ы к » : 
Къар дэн, Молэмусэ, Сын-
дыку, КIэдыкIуей (Ольме-
зов, 46), Белоусов, Торосян, 
ХъутIэ (Бахъсэнокъуэ, 68) 
Дэхъу (Масленников, 46), 
Жангуразов (Бажэ, 57), Бэч-
бо, Ашуев (Гугуев, 80).

Дагъуэ къыхуащIащ: 
Ашуевым, Шалбузовым, Са-
лахетдиновым.

Урысей Федерацэм фут-
болымкIэ и етIуанэ дивизи-
оным и Япэ гупым щекIуэкI 
зэхьэзэхуэм и тIощIрэ етIу-
анэ джэгугъуэм хыхьэу «Ле-
гион Динамо»-мрэ «Спар-
так-Налшыкымрэ» я зэIу-
щIэр вэсэмахуэ Мэхъэчкъа-
лэ щекIуэкIащ. 

ЗэпэщIэтыныгъэм и пэ-
щIэдзэ дакъикъэхэр хьэ-
щIэхэм я жыджэрагъкIэ ира-
гъэжьащ. Гупышхуэу ди щIа-

Гъатхэпэм и 22-р Псым и дунейпсо ма-
хуэу щагъэувар ООН-м и Ассамблее Нэ-
хъыщхьэм 1993 гъэм мазаем и 22-м ири-
гъэкIуэкIа и зэхыхьэрщ. 

ТКIУАТКIУЭ къызэрымыкIуэм и «хьэл-
щэн» гъэщIэгъуэныщэхэм щIэныгъэлIхэри 
цIыху къызэрыгуэкIхэри куэд щIауэ топ-
сэлъыхь. Зызыужь-зызыхъуэжу мы дунейм 
къыщекIуэкI псоми я дежкIэ псыр псэ-
хэлъхьэжу зэрыщытым дэтхэнэри щыгъуа-
зэ пэтми, а къэщIыгъэ телъыджэм хуэфащэ 
гулъытэ хуэзымыщIхэри мащIэкъым. 

Ауэ щыхъукIи, псым и зэхэлъыкIэр (иджы-
рей щIэныгъэм къызэрихутамкIэ) куэду 
 ел ъытащ абы къыпэгъунэгъу цIыхум зыхи щIэ 
гурыгъу-гурыщIэхэмрэ гупсысэу зэри гъэ-
захуэхэмрэ. Псым «къыIэрыбгъыхьэ» хъы-
барыр компьютерым ещхьу игу иреубыдэ. 

«Псыр псэ хэлъхьэжщ», «Псыр псэм и зы 
ныкъуэщ» псэлъафэхэр зэрызэпэджэжри 
нэрылъагъущ. АтIэ, а жыIэгъуэхэмкIэ нэхъ 
пасэу къэIуэта мыхъуауэ пIэрэ нобэрей 
щIэныгъэр зыщыгъуазэр? 

- ТкIуаткIуэу дызытепсэлъыхьым и зэхэ-
лъыкIэри телъыджащэщ. Абы и «акъылым» 
(кластерым) дэтхэнэ зы цIыхуми зытри-
гъэчыныхь псалъэухакIэ зыхуигъэзэфынущ 
икIи зыхуейр щыхуэтхынущ, хущIегъуэ-
жамэ, нэгъуэщI зэхэтыкIи иритыфынущ, - 
езым къихутахэмкIэ мэгуашэ Индием 
 къыщалъхуа, США-м и Пенсильвание шта-
тым щыIэ университетым илъэс пщIы бжы-
гъэкIэ щезыгъаджа физик, профессор Рус-
тум Рой. 

Псым «псэ зэрыхэлъыр» зэхэзыгъэкIа япэ 
къэхутэныгъэхэр къызэзыгъэпэщауэ къа-
лъытэр Японием щыщ хьэрычэтыщIэ цIэ-
рыIуэ икIи къэхутакIуэ Мосару Эмотощ. Ауэ, 
къыжыIапхъэщ, псым и щытыкIэр зэры зы-
хуэдгъазэм, дызэрыхущытым зэрелъытар 
щызэхэкIыфын къэпщытэныгъэ цIыкIухэр 
тщыщ дэтхэнэми зэрыхуегъэкIуэкIынури. 
АбыкIэ щыхьэту къэувыфынущ Волгоград 
щыщ психолог Гребень Маринэ. 

- Си щхьэкIэ згъэунэхуащ зэрызыхуэб-
гъазэ псалъэхэмрэ а дакъикъэм узыIыгъ 
гупсысэхэмрэ псым зэрызыдищIыр, - жеIэ 
абы. – Сыт сэ сщIар? ЯпэщIыкIэ Iэгубжьэ 
за къуэкIэ псы къызэрыгуэкI къы-
щIэзгъахъуэ ри сефащ, IэфIагъ, гуэкIуагъ и 
лъэныкъуэкIэ иужькIэ зэрызихъуэжыфы-
нур зэхэзгъэкIын мурадыр сиIэу. ИтIанэ, 
къыкIэ лъыкIуэ псы IэшкIэр IэгуфитIым 
изубыдэри, зэрысхузэфIэкIкIэ дахэ жесIэу, 
сеубзэрабзэу щIэздзащ. 

Гребень Маринэ къызэриIуэтэжымкIэ, 

етIуанэ бгъэдыхьэгъуэм ар егупсыст псым 
псэ зэрыIутым, акъыл зыбгъэдэлъ къэщIы-
гъэ телъыджэу ар зэрыщытым, езым и Iэп-
кълъэпкъым щыщу процент 80-м нэбла-
гъэр а пкъыгъуэм къызэрыхэщIыкIам, Iэгу-
фитIым ириубыдар псэм пищIу зэрибла-
гъэм.  

- Арыххэуи, си гущIэм псым ехьэлIауэ 
IэфIагъэ мыухыжым зыкъыщызэщIиIэтащ, 
- жеIэ Маринэ. – Сызэхъуэхъуа псым 
сыхуэса къыпэурэ сеIубащ. Телъы джэ ла-
жьэщ, ауэ етIуанэу сызэфа псыр «IэфIагъ» 
и лъэ ныкъуэкIэ япэрейм хуабжьу къыщхьэ-
щыкIт - сызэрепсэлъамрэ сызэрыхущытам-
рэ зыкъыдигъэзат. Ар и щыхьэтщ Мосару 
Эмото дуней псор щыгъуазэ зыхуищIар 
зэры щыпкъэм. 

ЦIыхум и гурыщIэр, и гупсысэр псым зэ-
ры зыхищIэр къэзыгъэлъагъуэ лэжьыгъэш-
хуэхэр щрагъэкIуэкIащ профессор Корот-
ков Константин и лабораторэми. Псы зэрыт 
хьэкъущыкъур къэзыувыхьа гупыр лъагъу-
ныгъэм, гу щабагъэм, къабзагъэм ехьэлIа 
гупсысэхэр зэрахузэфIэкIкIэ я щхьэм щаIы-
гъыну хущIэкъуащ. Псыр яхъуэжри, гуп сы-
сэу я щхьэм щызэрахьэхэр шынагъэм, 
лъагъу мыхъуныгъэм, зэуэным хущIэкъу-
хэмкIэ зэблахъуащ. ТкIуаткIуэ лIэужьы-
гъуитI ри зэ щIагъэщтыхьащ, я молекулэхэм 
зэхэтыкIэу ягъуэтар зэхагъэкIын папщIэ. 
«ФIыщIэ пхузощI», «къысхуэгъэгъу» пса-
лъэхэр зыжраIа псым и молекулэхэр тхып-
хъэщIыпхъэ дахащэу зэхэуващ. «Си гур 
пщыкIащ», «сыпIуплъэнкIэ Iэмал иIэкъым» 
дыджыгъэхэр зрапэса псым и кластерхэр 
микроскопкIэ щызэпаплъыхьым, зэры-
зэхэухуэна щIыкIэр нэджэIуджэ дыдэу къы-
щIэкIащ.

- Ауэ щыхъукIи, гупсысэ шынагъуэ зи 
щхьэм имыкI цIыхур псом япэу зэгуэуэжыр 
и Iэпкълъэпкъым хэт псыращ, Iейм те-
лэжьэн хуэдэу ар зэтреухуэри. Уи гум фIы 
ибгъэлъыху зэрынэхъыфIми абы урегъэ-
гупсыс. АрщхьэкIэ, итIани, гъэщIэгъуэны-
щэр аращи, псым и ухуэкIэр нэхъ Iеижу зэ-
тезыкъутэу къахутар гулъытэншагъэрщ. Ар 
и щхьэусыгъуэщ сабийхэмрэ зи ныбжь хэ-
кIуэтахэмрэ зэпымыууэ едэхэщIэн, макъ 
щабэкIэ епсэлъэн щIыхуейм, - щыхьэт 
зэдытохъуэ щIэныгъэрылажьэхэу Мосару 
Эмоторэ Грубер Аллоисрэ. 

А псори зэхэзыха дэ ди псыежэххэм яIэ 
 хъуа щытыкIэми димыгъэгузэвэн тлъэкIыр-
къым. Ахэр кIуэ пэтми нэхъри пхъэнкIий 
 идзыпIэ зэрытщIым дызыхуишэр сыту пIэ-
рэ, псыр узэрыхущытым и тхылъмэ?..

КЪУМАХУЭ Аслъэн.  

Алексеевэ Светланэрэ Мос-
ква зэрырагъэблагъэмкIэ 
тхылъ къаIэрыхьащ. Гъат-
хэпэм и 26-м къэралым и 
щыхьэрым щекIуэкIыну зэ-
пеуэм и утыкум ихьэнущ Бо-
гдан икIи ди республикэм и 
щIыхьыр щихъумэнущ.

- Ди гъэсэным урысейпсо 
зэпеуэм щызыIэригъэхьа 
ехъу лIэныгъэм хуабжьу ды-
щогуфIыкI егъэджакIуэхэри 
школакIуэхэри, - жеIэ щIа-
лэщIэм и щIэныгъэ уна-
фэщI Алексеевэ Светланэ. 
– Зыхуигъэувыжа мурадым 
ерыщу хуэкIуэ цIыху зэ-
пIэзэрытщ Богдан. Дзэлы-
къуэ щIыналъэм хиубыдэ 
Дзэлыкъуэ жылэм щыщ, 
Хэку зауэшхуэм лIыгъэ куэд 
щызезыхьа партизанкэ ха-
хуэ Добротворская Любэ те-
ухуауэ абы иригъэкIуэкIа 
къэхутэныгъэхэм гу лъа-
мытэу къэнакъым бзылъху-
гъэр къызыдэкIа жылэми 
лэжьыгъэр зи пащхьэ 
итлъхьа къэпщытакIуэ гуп-
ми.

Къыхэдгъэщынщи, щIалэ 

гумызагъэр мы зэманым 
йолэжь нэгъуэщI Iуэху-
гъуэхэми. Къапщтэмэ, абы 
къэхутэныгъэхэр ирегъэ-
кIуэкI Союзпсо пионер зэгу-
хьэныгъэр илъэси 100 щри-
къум хуэунэтIауэ. Совет зэ-

маным щIыпIэм щыIа «То-
полёк» пионер лагерым и 
тхыдэ гъуэгуанэр зэфIэ-
гъэувэжыным, абы ще-
кIуэкIа Iуэхугъуэхэр наIуэ 
къэщIыжыным, щылэжьауэ 
щыта IэщIагъэлIхэм ятеу-

хуащ  щIалэм иригъэ-                 
 кIуэкI къэугъуеиныгъэ-                  
хэр.

Зрагъэблэгъа конферен-
цым и иужьрей къэхутэны-
гъэ лэжьыгъэм теухуауэ 
къы щыпсэлъэнущ Богдан. 
Алексеевэм зэрыхуигъэфа-
щэмкIэ, щIалэм утыку ири-
хьэнущ Хэку зауэшхуэм и 
илъэсхэм ди щIыналъэм 
щыщыIа партизан зэщIэ-
хъееныгъэм, абы хахуагъэ 
къигъэлъагъуэу хэта До-
бротворская Любэ теухуауэ 
иджыри къэс хэIущIыIу 
ямы щIа дэфтэрхэр, хъы-
бархэр. А Iуэхугъуэхэр зэ-
фIэкIа нэужь, Богдан 
 хэ тынущ конференцым 
къы зэщIиубыдэу ятыну 
мас тер-классхэм, ирагъэ-
кIуэкIыну зэ хуэзэ хьэлэмэт-
хэм, едэIуэнущ лекцэ куп-
щIа фIэхэм.

Москва щыIэну конфе-
ренцым хэтыну ирагъэблэ-
гъа ныбжьыщIэхэми абы)
хэм я егъэджакIуэхэми 
«Урысей Федерацэм и лъэ-
щагъым сэ хуэсщI хэлъ-
хьэныгъэр» зэпеуэм и 
щIыхь тхылъхэр, дамыгъэ 
лъапIэхэр иратынущ.

ЖЫЛАСЭ Маритэ.

тIэхэм я унафэщIхэр. 
 Бейтыгъуэн Рустам жиIащ полицэм и 

лэжьакIуэщIэхэр гъэсэным Чыпым хэлъ-
хьэныгъэшхуэ зэрыхуищIыр. Узыншагъэ 
быдэ, унагъуэ зэIузэпэщыгъэ, жы джэ-
рагъышхуэ иIэу иджыри илъэс куэдкIэ 
псэуну ехъуэхъури, щIыхь тхылърэ фэеплъ 
саугъэтрэ ветераным иритащ.

- Уи гъащIэр щIэблэм я дежкIэ щапхъэ 
нэсщ, хабзэхъумэ ныбжьыщIэхэм епт чэн-
джэщхэри уасэ зимыIэщ, - жиIащ Бейты-
гъуэным.

 Хьэбас езыгъэблэгъахэм фIыщIэ яхуи-
щIащ я гулъытэм папщIэ. 

 
КЪЭМБЭЧОКЪУЭ Идар. 

лэхэр мэхъэчкъалэдэсхэм я 
гъуэм ебгъэрыкIуэрт. Иужь-
рейхэм контратакэ за-
къуэтIакъуэкIэ «Спартак-
Налшыкым» жэуап къра-
тыжыну хэтт, арщхьэкIэ къе-
хъулIэртэкъым. 

Налшыкдэсхэм я ебгъэ-
рыкIуэныгъэм хэту топыр 
къы зыIэрыхьауэ ипэкIэ 
псынщIэу кIуатэ Ашуевым 
хэ гъэрейхэм я гъуащхьэ-
хъумэхэм ящыщ зы къы-
пэщIэуващ. Хабзэр къызэ-
пимыуду ди щIалэр абы къы-
пекIуэкIыфакъым – судьям 
Ашуевым дагъуэ къыхуи-
щIащ. 

ЗэIущIэм и епщыкIубланэ 
дакъикъэр екIуэкIыу «Ле-
гион Динамо»-м гупышхуэу 
ебгъэрыкIуэныгъэ шына-
гъуэ къызэригъэпэщащ. То-
пыр зыIыгъа Удунян ар 
«Спар так-Налшыкым» и 
штрафнойм ит Саадуевым и 
лъэныкъуэмкIэ къыхитащ. 
Ди гъуащхьэхъумэхэм то-
пым кърагъэгъэзащ, арщ-
хьэкIэ аргуэру мэхъэчкъа-
лэдэсхэм къаIэрыхьэжащ. 
КъекIуэкIыу Курабновымрэ 
Удунянрэ зэIэпаха топыр Са-
адуевым къылъысыжащ. Ар 
лъэщу зэуа топыр хьэщIэхэм 
я гъуащхьэтетым пэжыжьэ 
штангэм техуэри гъуэм 
дыхьащ – 1:0. 

ЩытыкIэр псынщIэу игъэ-
зэкIуэжын мурадкIэ «Спар-
так-Налшыкыр» ипэкIэ кIуэ-
тащ. Ди щIалэхэм къызэра-

гъэпэщ ебгъэрыкIуэныгъэ-
хэм хуэфэщэн кIэух 
ира гъэгъуэтыфыртэкъым – 
«Легион Динамо»-м и 
гъуащ хьэхъумэхэм ар къы-
зэпаудырт е налшыкдэсхэм 
я щы уагъэкIэ топыр яфIэ-
кIуэдырт. 

Хэгъэрейхэм я зи чэзу еб-
гъэрыкIуэныгъэм и кIэухыу 
топыр ди щIалэхэм угло-
войм  ягъэкIуащ. Саадуевым  
къыхита топыр къы зы Iэ-
рыхьа Вагабовым бжыгъэр 
игъэбэгъуащ - 2:0. 

Сыхьэт ныкъуэм къри-
убыдэу топитI зэрыдагъэ-
кIам жан къищIа «Легион 
Ди намо»-р щIэх-щIэхыурэ 
налшыкдэсхэм я гъуэм еб-
гъэрыкIуэрт. Иджыри топ 
дагъэкIынуи абыхэм Iэмал 
зыбжанэ яIащ. 

 ЗэIущIэм и япэ Iыхьэм и 

кIэух дакъикъэм «Спартак-
Налшыкым» къызэригъэпэ-
ща контратакэм ехъулIэны-
гъэ къыхуихьыным зыма-
щIэщ иIэжар. Бэчбор зэуа 
топыр мэхъэчкъалэдэсхэм я 
гъуащхьэтетым къищтащ. 

Загъэпсэхуу къихьэжа 
нэужь «Легион Динамо»-м и 
ебгъэрыкIуэныгъэхэм къы-
пищащ. «Спартак-Налшы-
кым» и контратакэхэм нэ-
хъапэми хуэдэу зыри къы-
рыкIыртэкъым. 

ЕтIуанэ Iыхьэм хухаха зэ-
маным и ныкъуэр блэкIауэ 
хэгъэрейхэм къыкIэлъыкIуэ 
угловойр къыхатащ. Штраф-
нойм иту топыр къызыIэ ры-
хьа Мусуевыр абы щхьэкIэ 
еуащ, арщхьэкIэ гъуэм зы-
мащIэкIэ щхьэпрылъэтащ. 

Куэд дэмыкIыу Курбано-
вым зэIущIэм и бжыгъэм хи-

гъэхъуэну Iэмал иIащ. Ди 
 гъуащхьэтет Къардэным 
хуэзанщIэ хъуа хэгъэрейхэм 
я футболистым иужьрей се-
кундхэм топыр IэщIэкIащ. 

Джэгум хухаха зэман нэ-
хъыщхьэм и кIэухым Сын-
дыкум IэмалыфI къыху-
къуэкIащ зэщхьэщыкIыны-
гъэр игъэмэщIэну. Штраф-
нойм щихьэм ар зэуа топыр 
зыр адрейм щыгугъыжри 
«Легион Динамо»-м и 
гъуащ хьэхъумэмрэ гъуащ-
хьэтетымрэ я зэхуаку дэжащ 
икIи штангэм бгъэдэтыбзэу 
губгъуэм икIащ. 

Мы гъэр къызэрихьэрэ 
«Спартак-Налшыкым» ири-
гъэкIуэкIа зэIущIитIми джэ-
гукIэ щIагъуэ къыщигъэлъэ-
гъуакъым, зы очкои фIэкIа 

къыщахьыфакъым. АдэкIэ 
зэрыхъунур хэт ищIэн?

ТIощIрэ етIуанэ джэгу-
гъуэм  и адрей зэIущIэхэм 
мыпхуэдэ бжыгъэхэр къари-
кIуащ: «Биолог-Новоку-
банск» (Прогресс) - «Чайка» 
(Песчанокопскэ) - 1:1, СКА 
(Дон Iус Ростов) – «Кубань 
Холдинг» (Павловскэ) - 0:1, 
«Ротор-2» (Волгоград) – 
«Динамо» (Мэхъэчкъалэ) – 
0:1, «Динамо» (Ставрополь) 
- «Алания-2» (Владикавказ) 
- 1:6.

КъыкIэлъыкIуэ зэIущIэр 
«Спартак-Налшыкым» и 
стадионым щригъэкIуэкIы-
нущ. Гъатхэпэм и 27-м абы 
къригъэблэгъэнущ Псыхуа-
бэ и «Мэшыкъуэ-КМВ»-р. 

ЖЫЛАСЭ Замир. 

Къэбэрдей-Балъкъэр Республикэм ЩэнхабзэмкIэ и 
министерствэм, «КъБР-Медиа» ГКУ-м, КъБР-м и Жур-
налистхэм я зэгухьэныгъэхэм, «Адыгэ псалъэ», «Ка-
бардино-Балкарская правда», «Заман», «Советская 
молодёжь», «Горянка» республикэ газетхэм, «Литера-
турная Кабардино-Балкария», «Iуащхьэмахуэ», «Мин-
ги Тау», «Солнышко», «Нур», «Нюр» журналхэм, «Нал-
шык» ОРТК-м, «Къэбэрдей-Балъкъэр» ГТРК-м, 
«Эльбрус» тхылъ тедзапIэм, «КъБР-Инфо» хъыбаре-
гъащIэ агентствэм я лэжьакIуэхэр  «Адыгэ псалъэ» га-
зетым и корреспондент  Щомахуэ Залинэ Хьэзрэт и 
пхъум хуогузавэ абы и адэ Щомахуэ Хьэзрэт Хьэбалэ 
и къуэр дунейм зэрехыжам къыхэкIыу.


